
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

O‘zbekiston faxriylarining ijtimoiy faoliyatini qo‘llab-quvvatlash 
“Nuroniy” jamg‘armasi, O‘zbekiston musulmonlari idorasi, 

Konfessiyalar ishlari bo‘yicha kengash hamda Milliy madaniy markazlar
 Respublika jamoatchilik kengashining xalqimizga 

MUROJAATI
Muhtaram yurtdoshlar!
O‘zbekiston azaldan irqi, millati, tili, dini, 

ijtimoiy kelib chiqishi va e’tiqodidan qat’i 
nazar, barcha insonlar uchun muqaddas 
zamin, Vatan bo‘lib kelgan.

Yurtimiz fuqarolari e’tiqod qiladigan 
barcha dinlarda tabiatni muhofaza qilish 
ibodat darajasiga ko‘tarilgani e’tiborga 
molik. Xususan, muqaddas Qur’oni karimda 
shunday marhamat qilinadi: “U sizlarni yerdan 
paydo qildi va unga sizni obodligi uchun 
qo‘ydi”. Alloh taolo ushbu oyati karimada yer 
va uni o‘rab turgan tabiatni asrab-avaylashga, 
undan oqilona foydalanishga buyuradi.

Shuningdek, xristianlikning muqaddas 
manbasi Bibliyada inson ilohiy ijodning guli 

va boshqa mavjudotlar uchun javobgar 
ekani ta’kidlansa, yahudiylik ta’limotidagi 
“yo‘q qilinmaslik” tamoyili tabiat va tirik 
mavjudotlarga nisbatan shafqatsizlik, 
xususan, mevali daraxtlarni kesishni 
taqiqlaydi.

Buddist axloq kodeksida “odamlarga va 
boshqa mavjudotlarga zarar bermaslik” qayd 
etilgan. Hinduizm hamda Bahoiy ta’limotida 
ham tabiatni muhofaza qilishga qat’iy 
chaqiriladi.

Aziz vatandoshlar!
So‘nggi yillarda jahonda kuzatilayotgan 

iql im o‘zgarishi bi lan bog‘l iq global 
muammolar, afsuski, yurtimizni ham chetlab 
o‘tayotgani yo‘q. Ro‘y berayotgan chang-

to‘zonlar, havoning ifloslanishi, shuningdek, 
yog‘ingarchilik me’yorlarining buzilishi 
so‘zimiz tasdig‘idir. Bu har bir aqliraso kishini 
befarq qoldirmasligi lozim.

Kuni kecha Prezidentimiz raisligida 
o‘tkazilgan “Yashil makon” umummilliy 
loyihasi doirasida bahorgi ekish mavsumini 
tashkil qilish, chiqindilar bilan ishlash tizimini 
takomillashtirish yuzasidan videoselektor 
yig‘ilishida ushbu dolzarb masalaga alohida 
to‘xtalib, daraxt ekishni ommalashtirish, 
umummilliy harakatga aylantirish, ushbu 
tashabbusga chin dildan yondashish lozimligi 
ta’kidlandi.

Bu yil bahorda “Yashil makon” umummilliy 
loyihasi doirasida 125 million tup ko‘chat 

ekish belgilandi. Ekologiya, atrof-muhitni 
muhofaza qilish va iqlim o‘zgarishi vazirligiga 
“Mening bog‘im” loyihasini ishga tushirish 
topshirildi.

Ushbu maqsadda budjetda nazarda 
tutilgan 50 milliard so‘m ajratiladi. Joylarda 
444 ta yashil bog‘ va 160 ta jamoat parkini 
tashkil qilishga ko‘rsatma berildi.

Prezidentimizning jonkuyarlik bilan 
aytgan so‘zlari hayotiy asosga ega. Chunki 
so‘nggi paytlarda aholi orasida atrof-muhitga 
bepisand, loqayd qarash hollari kuzatilmoqda.

Bunday holatlar tobora ko‘payishi 
natijasida global ekologik muammolar yuzaga 
kelmoqda.

alqimiz azal-azaldan san’atga 
ishtiyoqmand, qay xonadonga 
bormang, albatta, devorga 

ilingan biror musiqiy asbobga, 
bejirim tasviriy san’at namunalariga 
ko‘zingiz tushadi. Dalada javlon 
urayotgan dehqonga yoxud 
bog‘bonga quloq tutsangiz, ish 
orasida doim nimanidir xirgoyi qilib 
yurganiga guvoh bo‘lasiz.

Yu r tbosh im i zn i ng  mazku r 
musiqa va san’at maktabiga 
tashrif buyurishi sohaga qaratilgan 
yuksak e’tiborning yana bir yorqin 
ifodasi o‘laroq san’atsevar xalqimiz 
qalbiga quvonch baxsh etdi. Tashrif 
davomida mutasaddilarga sohada 
kadrlar tayyorlash tizimini yangi 
bosqichga ko‘tarish, navqiron 
av lodda san’atga, musiqaga 
muhabbat uyg‘otish yuzasidan 
vazifalar belgilandi. 

Prezident tashrifidan so‘ng

Prezidentimiz 3-aprel kuni poytaxtimizda olib borilayotgan bunyodkorlik ishlari, yangi ta’lim 
va turizm obyektlarida yaratilgan sharoitlar bilan tanishish chog‘ida Yunusobod tumanida qad 
rostlagan 1-bolalar musiqa va san’at maktabida ham bo‘ldi.

Davlatimiz rahbari yangi binoda ish boshlagan ta’lim dargohini ko‘zdan kechirdi, o‘qituvchi 
va san’atsevar o‘quvchilar bilan suhbatlashib, ularning fikr-mulohazalarini tingladi, bu yerda 
sharoitlarni yanada yaxshilash bo‘yicha zarur tavsiyalar berdi.

YOSH ISTE’DODLARGA 
QANOT BO‘LAYOTGAN MASKAN

Ilhom ABDULLAYEV, 
Oliy Majlis Qonunchilik palatasining Innovatsion 
rivojlanish, axborot siyosati va axborot texnologiyalari 
masalalari qo‘mitasi raisi: 

YUNUSOBOD 
TAJRIBASI
asosida barcha 

imkoniyatlar 
ishga solinadi

Aks sado

Bugungi kunda Toshkent nafaqat mamlakatning 
ijtimoiy, iqtisodiy, siyosiy va madaniy markazi poytaxti, 
balki Markaziy Osiyodagi eng yuqori sur’atlarda rivojlanib 
borayotgan yirik shahardir. So‘nggi yillarda amalga 
oshirilayotgan islohotlar poytaxtimizni zamonaviy, yashash 
uchun qulay hududga aylantirishda muhim ahamiyat kasb 
etmoqda.

Prezidentimiz Shavkat Mirziyoyev 3-aprel kuni xalq 
deputatlari Toshkent shahar Kengashining navbatdan 
tashqari sessiyasida qatnashib, poytaxtimizni yanada 
taraqqiy ettirish, shahar aholisi turmushini yanada 
yaxshilashga oid muhim taklif va tashabbuslarni ilgari 
surdi. 

Oliy Majlis Qonunchilik palatasi deputatlari davlatimiz 
rahbari tomonidan belgilab berilgan vazifalarning ahamiyati 
va zaruratiga to‘xtalib, bu bo‘yicha o‘z munosabatini 
bildirdi. 

— Davlat imiz rahbari 
poytaxtimizni rivojlantirishning 
i s t i q b o l l i  y o ‘ n a l i s h l a r i 
m a s a l a s i g a  t o ‘ x t a l i b , 
m e g a p o l i s n i  b a r q a r o r 
rivojlantirishga qaratilgan 
qator ilg‘or tashabbuslarni 
ilgari surdi.

S h u  o ‘ r i n d a 
s a y l o v c h i l a r i m n i  — 
Yunusobod tumani aholisini 
tabriklab qo‘ymoqchiman. 
Mazkur yig‘ilishga tayyorgarlik 
b o s q i c h i d a  d a v l a t i m i z 
rahbari topshirig‘iga binoan 
Yunusobod tumani misolida 
shahardagi ijtimoiy-iqtisodiy 
vaziyatni o‘rganuvchi keng 
qamrovl i  ekspert guruhi 
tuzildi. Prezidentimiz mazkur 
tumanda istiqomat qilayotgan 
fuqarolarning haqiqiy iqtisodiy 
ahvoli qanday, hudud aholisi 
qanday muammolarga duch 
kelayotganini so‘zda emas, 
amalda o‘rganish maqsadida 
mutaxassislar oldiga bir qator 
jiddiy masalalarni qo‘ydi.

Ko‘p qirrali o‘rganishlar 

olib borilib, uning yakuni 
bo‘yicha batafsil natijalar 
Prezidentga taqdim etildi. 
Ushbu ma’lumotlar asosida 
davlatimiz rahbari poytaxtni 
yaqin kelajakda rivojlantirish 
b o ‘ y i c h a  k o m p l e k s 
strategiyani shakllantirdi. 
Kambag‘a l l ikka barham 
ber ish,  ahol i  bandl ig in i 
ta’minlash, tadbirkorl ikni 
qo‘llab-quvvatlash, jamoat 
xav fs iz l ig in i  ta ’m in lash 
chora lar in i  kuchayt i r ish 
kabi masalalar Prezident 
qo‘ygan vazifalarning ustuvor 
yo‘nalishlaridan bo‘ldi.

I q t i s o d i y  t a r a q q i y o t 
masala lar in i  ha l  e t ish , 
f u q a r o l a r n i n g  b i z n e s 
faoll igini oshirish, bank-
moliya xizmatlari bo‘yicha 
faol  mi joz lar  jamoasin i 
shakllantirish uchun bank 
s e k t o r i  s a l o h i y a t i d a n 
har  tomonlama unuml i 
foydalanish kutilmoqda.

Muloqot

MANFAATLI HAMKORLIK 
UFQLARI

Uchrashuvda O‘zbekiston 
v a  E r o n  o ‘ r t a s i d a g i 
munosabatlarning bugungi 
holati va uni rivojlantirish 
i s t i q b o l l a r i ,  x u s u s a n , 
s iyos iy,  savdo- iq t isod iy 
va investitsiyaviy hamda 
parlamentlararo aloqalarni 
yanada mustahkamlash 
masalalari muhokama qilindi.

Davlatlarimiz rahbarlari 
o ‘ r t a s i d a g i  m u n t a z a m 
muloqot ,  o ‘zaro  tashr i f 
v a  u c h r a s h u v l a r 
mamlakatlarimizning turl i 
sohalardagi aloqalari yanada 
kengayishiga muhim turtki 
bergani alohida qayd etildi.

Muloqot chog‘ida tovar 
ayirboshlash hajmi 2023-yilda 

503,4 million dollarni tashkil 
etgani, bu ikki mamlakat 
salohiyatiga yetarli emasligi, 
ko‘rsatkichni bir necha barobar 
oshirish imkoniyatlarini ko‘rib 
chiqish zarurligi ta’kidlandi. 

Transpor t  log is t ikas i , 
tibbiyot va farmatsevtika, 
texnik muhandislik, fan va 
texnologiyalar sohalarida 
hamkorlik bo‘yicha ishga 
sol inmagan imkoniyat lar 
borligi, mazkur yo‘nalishdagi 
loyihalar ikkala tomon uchun 
ham birdek manfaat keltirishi 
aytib o‘tildi.

Parlamentlararo aloqalar 
davlat lar imiz o‘ r tasidagi 
munosabat la rn i  yanada 
mustahkamlashda muhim 

omil ekanligidan kelib chiqib, 
do‘stlik guruhlari va qo‘mitalar 
dara jas idagi  muloqot lar 
muntazamligini ta’minlash, 
o‘zaro tashriflarni faollashtirish 
bo‘yicha f ikr almashi ldi . 
Mamlakatlarimiz o‘rtasida 
yuqori darajada erishilgan 
ke l i shuv la rn ing  i j r os in i 
ta’minlashda parlamentlar 
salohiyatini ishga solish 
muhimligi ta’kidlandi.

Shun ingdek ,  xa lqa ro 
tashkilotlar doirasida ham 
kons t ruk t i v  hamkor l i kn i 
rivojlantirishga kelishib olindi.

D o ‘ s t o n a  v a  a m a l i y 
ruhda kechgan uchrashuv 
yakunida elchi istiqboldagi 
rejalar va loyihalarni hayotga 
tatbiq etishga bor bilim va 
salohiyatini ishga solishini 
ma’lum qildi.

“Xalq so‘zi”.

Oliy Majlis Senati Raisi Tanzila Norboyeva  
Eron Islom Respublikasining mamlakatimizdagi 
Favqulodda va muxtor elchisi Muhammadali 
Iskandariyni qabul qildi.

Qadimiy  X iva  shahr ida  o ‘ tad igan 
muzokaralarda O‘zbekiston bilan Qozog‘iston 
o‘rtasidagi strategik sheriklik va ittifoqchilik 
munosabatlarini yanada mustahkamlash hamda 
ko‘p qirrali hamkorlikni kengaytirishning dolzarb 
masalalari ko‘rib chiqiladi.

O‘zaro tovar  ay i rboshlash hajmin i 
ko‘paytirish, iqtisodiyotning muhim tarmoqlarida 

O‘ZBEKISTON VA QOZOG‘ISTON 
PREZIDENTLARI XIVADA  
UCHRASHUV O‘TKAZADI

O‘zbekiston Respublikasi Prezidenti Shavkat Mirziyoyevning 
taklifiga binoan Qozog‘iston Respublikasi Prezidenti  

Qosim-Jomart Toqayev 5-aprel kuni tashrif bilan  
mamlakatimizda bo‘ladi.

kooperatsiya aloqalarini rivojlantirish, transport 
va energetika sohalarida infratuzilmaviy 
loyihalarni amalga oshirish, gumanitar 
dasturlarni faollashtirishga alohida e’tibor 
qaratiladi.

Davlat rahbarlari mintaqaviy kun tartibidagi 
masalalarni ham muhokama qiladilar.

O‘zA.

O‘zbekiston Prezidenti tomonidan 2017-yilda 
BMT Bosh Assambleyasining 72-sessiyasida 
ilgari surilgan Markaziy Osiyo davlatlari 
rahbarlar ining Maslahat uchrashuvlar i 
mexanizmi doirasida samarali muloqot olib 
borilmoqda. Shu bilan birga, O‘zbekiston 
va Qozog‘iston rahbarlari mintaqani xalqaro 
hamkorlikning tobora muhim mexanizmiga 
aylanib borayotgan “Markaziy Osiyo+” 
platformalari doirasida ham birlashtirishga sodiq 
ekanini namoyish etmoqda.

1992-y i l  noyabr  oy ida  d ip lomat ik 
munosabatlar o‘rnatilganidan buyon O‘zbekiston 
va Qozog‘iston i j t imoiy-siyosiy, savdo-
iqtisodiy va madaniy-gumanitar sohalarda 
ikki tomonlama hamda ko‘p tomonlama 
hamkorlikning dinamik modelini namoyish etdi.

O ‘ z b e k i s t o n  P r e z i d e n t i  S h a v k a t 
Mirziyoyevning 2017-yil 22-23-mart va 2021-yil 
5-6-dekabr kunlari Qozog‘istonga, Qozog‘iston 
Prezidenti Qosim-Jomart Toqayevning 2019-
yil 14-15-aprel va 2022-yil 21-22-dekabr 
kunlari O‘zbekistonga amalga oshirgan davlat 
tashriflari yangi bosqichdagi o‘zaro hamkorlik 
uchun kuchli turtki bo‘ldi. Ushbu tashriflar 
natijasida hukumatlararo va idoralararo bir qator 
hujjatlar, shuningdek, savdo-iqtisodiy hamkorlik 
sohasidagi kelishuvlar to‘plami imzolandi. 

O‘zbekiston — Qozog‘iston:

MUSHTARAK TARIX VA YAXSHI 
QO‘SHNICHILIK TAMOYILLARIGA 

SODIQLIK NAMUNASI

Davlatlarimiz o‘rtasida Ittifoqchilik munosabatlari 
to‘g‘risidagi shartnomaning imzolanishi ikki 
tomonlama munosabatlarni misli ko‘rilmagan 
yuqori darajaga ko‘targan chinakam tarixiy 
voqea bo‘ldi.

Ikki davlat xalqaro siyosat masalalarida bir-
birini qo‘llab-quvvatlab, xalqaro tashkilotlar — 
BMT, ShHT, MDH, Iqtisodiy hamkorlik tashkiloti, 
Islom hamkorlik tashkiloti, Turkiy davlatlar 
tashkiloti, Orolni qutqarish xalqaro jamg‘armasi 
va boshqa tuzilmalar doirasida samarali 
hamkorlik qilmoqda. Mintaqaviy va xalqaro 
ahamiyatga molik ko‘plab masalalar yuzasidan 
tomonlarning pozitsiyalari o‘xshash yoki yaqin.

Bu borada ikki davlat tashqi siyosat idoralari 
o‘rtasidagi muntazam aloqalar muhim o‘rin 
tutadi. Joriy yilning fevral oyi o‘rtalarida 
O‘zbekiston tashqi ishlar vaziri Baxtiyor Saidov 
rasmiy tashrif bilan Qozog‘istonda bo‘ldi. Tashrif 
davomida O‘zbekiston TIV rahbari Prezident 
Qosim-Jomart Toqayev tomonidan qabul qilindi 
va Bosh vazir o‘rinbosari — tashqi ishlar vaziri 
Murat Nurtleu bilan muzokaralar o‘tkazdi.

Mamlakatlarimiz o‘rtasida parlamentlararo 
hamkorlik mustahkamlanib bormoqda. Xususan, 
so‘nggi yillarda delegatsiyalar almashinuvi 
faollashdi, parlamentlar palatalari o‘rtasida 
muloqot yo‘lga qo‘yildi. 

O‘zbekiston va Qozog‘iston eng yaqin qo‘shni hamda ittifoqchi davlatlardir. 
Ularning munosabatlari umumiy do‘stlik va yaxshi qo‘shnichilik tamoyillari asosida 
qurilgan.

Har ikki davlat ham mintaqaviy sheriklik kun tartibini izchil rivojlantirmoqda. 
Bu jarayonda har bir mamlakatning uzoq muddatli va izchil rivojlanishi butun 
mintaqaning barqarorligi va farovonligi bilan uzviy bog‘liqligiga alohida e’tibor 
qaratilmoqda. Birgalikdagi sa’y-harakatlar natijasida Markaziy Osiyoda mutlaqo yangi 
siyosiy muhit vujudga keldi. Mintaqa xalqaro diplomatiya, siyosiy faollik va iqtisodiy 
rivojlanishning yangi markazi sifatida shakllanmoqda.

(Davomi 2-betda).

Hurmatli yurtdoshlar!
Barcha din va milliy madaniyatlar insonlarni 

doimo poklik va ozodalikka chaqiradi. 
Avvalo, qalbdan boshlangan poklik ruhu 
tanimizni, yashab turgan Vatanimizni ozoda 
saqlashga chorlaydi. Zero, hadisi shariflarda 
keltirilishicha, “poklik iymonning yarmidir”.

Ko‘rinib turganidek, atrof-muhit pokligi qalb 
pokligi bilan bevosita uyg‘un.

Xonadonlarimiz, xususan, ko‘p qavatli 
uylarning atrofi, ariqlar, ko‘chalar, qabriston 
va uning atrofini hashar yo‘li bilan tozalashdek 
go‘zal odat qadimdan xalqimiz orasida urf 
bo‘lib kelgan. Ammo, taassufki, so‘nggi 
paytlarda yurtdoshlarimiz bu qadriyatlardan 
uzoqlashayotgandek, go‘yo.

Shu bois davlatimiz rahbari bu masalaga 
mahalla faollari, nuroniylar, ulamolar, milliy 
madaniy markazlar vakillari, ommaviy 
axborot vositalari va keng jamoatchilikni 
e’tibor qaratishga da’vat etib, barchaning 
zimmasidagi muhim vazifani shunday bayon 
etdilar: “Albatta, bunday muammolarni faqat 
ma’muriy yo‘l bilan hal etib bo‘lmaydi. Bunga 
yosh avlod qalbida ona tabiatga daxldorlik 
hissini tarbiyalash orqali erishish mumkin. 
Mahallada, ko‘chalarda chiqindi tashlagan 
kishini ko‘rganda “bu ishingiz noto‘g‘ri 
bo‘ldi”, deydigan muhitni shakllantirishimiz, 
odamlarni bunga o‘rgatishimiz kerak. 
Bu — hammamizning ishimiz va insoniy 
burchimizdir”.

Ota-bobolarimiz og‘ishmay amal qilib 
kelgan ushbu hikmatga, avvalo, o‘zimiz rioya 
qilishimiz, qolaversa, o‘sib kelayotgan yosh 
avlodga go‘zal tarzda o‘rgatishimiz kerak.

Zero, atrof-muhitni pokiza saqlash ham 
bugungi kunning dolzarb masalalaridan 
hisoblanadi.

Ming afsuski, ba’zi joylarda chiqindilarni 
suvga oqizish, yo‘l chetlarida qoldirish holatlari 
uchrab turibdi.

Ayniqsa, oqar suv — kanallar, arig‘u 
anhor la rga  ch iq ind i la rn ing  a tay lab 
oqizilayotgani juda achinarli. Ilohiy manbalarda 
ta’lim berilishicha, qurg‘oqchilikning ko‘payishi, 
dehqonchilikdan qut-barakaning ko‘tarilishi, 
turli kasalliklarning tarqalishi hamda o‘t, 
suv balosi kabi tabiiy ofatlar insonlarning 
q i lmish lar iga yarasha ogohlant i r ish 
hisoblanadi.

Ulug‘ allomalar asarlarida, buyuk tarixiy 
shaxslarning hikmatlarida atrof-muhitga oid 
qator masalalar bayon etilgan. Jumladan, 
Abu Ali ibn Sino “Tib qonunlari” asarida atrof-
muhitning inson salomatligi va ruhiyatiga 
ta’sirini ochib bergan.

Amir Temur bo‘z yerlarni o‘zlashtirgan 
k ishi lar  yoki  bog‘  barpo qi lganlarni 
rag‘batlantirgan. Alisher Navoiy esa tabiatga 
xiyonatni do‘stga xiyonat qilishga qiyos qilgan.

Muhtaram yurtdoshlar!
Iymonli kishi tabiatga ozor bermaydi. Balki 

uni obod qilish, ko‘kalamzorlashtirish payida 
bo‘ladi. Ko‘chat ekish haqida gap ketarkan, 

uning ahamiyatini Imom Buxoriy bobomiz 
rivoyat qilgan quyidagi hadisi sharifdan bilib 
olamiz: “Agar Qiyomat qoim bo‘lsa-yu, qay 
biringizning qo‘lida bir dona xurmo ko‘chati 
bo‘lsa, Qiyomat qoim bo‘lguncha uni ekishga 
qodir bo‘lsa, uni ekib qo‘ysin”.

Haqiqatda,  Yaratganning nazdida 
obod qiluvchilar qatorida bo‘lish eng afzal 
ishlardandir.

Shu bois shu aziz yurtning har bir 
fuqarosi “Yashil makon” umummilliy loyihasi 
doirasida o‘zi yashab turgan shaharu 
qishlog‘ini, mahallasini obod qilishda faol 
bo‘lishi lozim. Bu ikki karra yutuqdirki, ham 
yurtimiz obod bo‘lib, shaharu qishloqlarimiz 
qiyofasi ko‘rkamlashadi, ham bunday xayrli 
ishlarimizning savobi sadaqai joriya sifatida 
amal daftarimizga yoziladi.

Ushbu yaxshi maqsadlarga erishish din va 
e’tiqodidan qat’i nazar, barcha fuqarolardan 
kuchlarni birlashtirishni talab qiladi.

Shunga asoslanib, biz, O‘zbekistonda 
y a s h a y o t g a n  d i n i y  k o n f e s s i y a l a r, 
m i l l i y  m a d a n i y  m a r k a z l a r  h a m d a 
“Nuroniy” jamg‘armasi rahbarlari barcha 
vatandoshlarimizga bir ovozdan murojaat 
etamiz:

 jannatmonand O‘zbekiston tabiatini asrang, 
uylarimiz, ko‘chalarimiz, mahallalarimiz, 
qishloq va shaharlarimiz tozaligiga hissa 
qo‘shing va “Dolzarb o‘n kunlik” tadbirlarida 
faol bo‘ling;

 davlatimiz rahbari tomonidan e’lon qilingan 
“Yangi O‘zbekiston — yashil makonda birga 
yashaylik!” umummilliy loyihasi doirasida 
obodonlashtirish va ko‘kalamzorlashtirish 
tashabbuslarini qo‘llab-quvvatlang;

 yaratilayotgan keng imkoniyatlardan 
foydalangan holda muborak Haj safariga 
otlanayotgan 15 ming nafar vatandoshimiz 
“Obod xonadon — obod ko‘cha — obod 
mahalla” tamoyili asosida ishlarni tashkil 
etishda mahalladoshlarga o‘rnak bo‘ling. 
Sizlarning bu boradagi sa’y-harakatlaringiz 
boshqalarga ibrat bo‘lib xizmat qiladi;

 ezgu an’analarimizga hamohang tarzda 
har bir xonadonda farzandlar ota-onalariga, 
ota-onalar farzandiga atab daraxt ko‘chatlari 
ekishi va o‘stirishi tashabbusini ilgari suramiz;

 hayotiy tajriba, duo va tilaklari xalqimiz 
uchun hamisha katta tayanch bo‘lib kelgan 
3 million nafardan ortiq nuroniylardan 
aholi tomonidan ko‘chatlarni sifatli ekishni 
tashkillashtirishda yoshlarga namuna o‘laroq 
yanada faollik va tashabbus kutib qolamiz;

 daraxt ekish, gulu rayhon o‘stirish va 
ularni parvarishlashni ezgu qadriyatga 
aylantiraylik! Muqaddas an’analarimiz qatorida 
farzandlarimiz qalbiga singdiraylik!

Yaratgan Parvardigor barchamizni poklikka 
intiluvchi, bilganlariga amal qiluvchi, jismu 
iymoni, uy-joyi — Vatanini toza tutuvchi, 
bog‘u rog‘lar o‘stiruvchi va Yer yuzini obod 
qiluvchilardan qilsin!

Tibbiy asbob-
uskunalar, ilg‘or 
texnologiyalar 
namoyishi

Shu yilning 16 — 18-aprel kunlari 
mamlakatimiz Sog‘liqni saqlash vazirligi 
hamda qator vazirlik va agentliklarning rasmiy 
ko‘magida “Sog‘liqni saqlash — TIHE 2024” 
28-Toshkent xalqaro tibbiyot ko‘rgazmasi 
bo‘lib o‘tadi. 

“O‘zekspomarkaz” milliy ko‘rgazmalar majmuasida 
uyushtiriladigan ushbu tadbirda davolash va 
reabilitatsiya uchun mo‘ljallangan zamonaviy tibbiy 
asbob-uskunalar hamda ilg‘or texnologiyalar keng 
namoyish qilinadi. 

Ma’lumot uchun, mazkur ko‘rgazma tashkil 
etilganidan buyon 3 mingga yaqin kompaniyalar 
ishtirok etgan va ular geografiyasi deyarli barcha 
qit’alarni qamrab olgan.

QISQA
SATRLARDA

Bo‘sh ish o‘rinlari 
yarmarkasi 

Qashqadaryoda Bo‘sh ish o‘rinlari 
yarmarkasi o‘tkazildi. Qarshi shahar hokimligi 
tashabbusi bilan tashkil etilgan ushbu  
tadbirda 26 ta korxona va tashkilot tomonidan 
2 300 dan ziyod bo‘sh ish o‘rinlari taqdim 
qilindi. 

Yarmarka davomida 5 mingdan ortiq fuqarolar 
ishtirok etib, ulardan 623 nafari mavjud bo‘sh ish 
o‘rinlariga yo‘llanma olishdi. 311 nafari bilan esa 
Toshkent shahridagi “Artel” zavodi va uning hududiy 
korxonalarida ishlash bo‘yicha kelishuvga erishildi.

Zamonaviylik 
kasb etgan  majmua

Surxondaryo viloyatining Sho‘rchi 
tumanidagi alohida ta’lim ehtiyojlari bo‘lgan 
ko‘zi ojiz va zaif ko‘ruvchi bolalar uchun 
ixtisoslashtirilgan 125-“Nurli maskan” maktab-
internatida ta’lim-tarbiya olayotgan o‘quvchi 
yoshlar ixtiyoriga 120 o‘rinli zamonaviy 
yotoqxona va sport zali topshirildi.

Yangi barpo etilgan turarjoydagi ikki va to‘rt kishilik 
xonalarda o‘quvchilarning yashashi, bo‘sh vaqtini 
mazmunli o‘tkazishi uchun zarur barcha sharoit 
yaratilgan. Xususan, yotoqxonaning har bir qavatida 
dam olish xonalari tashkil etilgan.

“Yangi hayot uchun,  
Yangi O‘zbekiston  uchun!”

Jizzaxda O‘zbekiston mahallalari uyushmasi 
va Baxmal tumani hokimligi hamkorligida 
“Yangi hayot uchun, Yangi O‘zbekiston 
uchun!” shiori ostida madaniy-ma’rifiy tadbir 
o‘tkazildi.

Fayzobod mahallasi hududini “Yashil makon” 
umummilliy loyihasi doirasida obodonlashtirishdan 
boshlangan ushbu tadbir davomida ko‘plab mevali 
va manzarali daraxtlar o‘tqazildi. 

Tadbir doirasida ehtiyojmand oila a’zolariga esdalik 
sovg‘alari ulashildi.

“Xalq so‘zi”.

Dunyo nigohi

“National Geographic”: 

AGAR SIZ MILLIY RUHNI IZLAYOTGAN BO‘LSANGIZ,  
ICHAN QAL’A VA UNING ATROFIDAGI  

MEHMONXONALARDA QOLING
Olamga mashhur “National Geographic” jurnali saytida “2024-yilda islom dunyosining 

turizm poytaxti Xivaga tashrif buyurish uchun oltita sabab” sarlavhali maqola e’lon 
qilindi.

“O‘zbekistonning Xiva shahri ochiq osmon 
ostidagi muzey, deya e’tirof etiladi. Yaxshi 
saqlangan ko‘chalar, g‘ishtdan yasalgan 
masjidlar va mahobatli qal’a devorlari 
Buyuk Ipak yo‘li va qadimda bu yerdan 
o‘tgan ko‘plab karvonlar haqidagi xotiralarni 
uyg‘otadi”, deb yozgan maqola muallifi 
O‘zbekistonning Buyuk Britaniyadagi turizm 
elchisi Sofi Ibbotson. 

U shuningdek, “Xiva — 2024-yilda islom 
dunyosining turizm poytaxti”, deb e’lon 
qilinganini ta’kidlagan. Aytilganidek, Xiva 
ushbu tanlovda Abu-Dabi, Nigeriyaning 
Lagos va Turkiyaning Urfa kabi shaharlarini 
ortda qoldirdi. Bunday qaror Islom hamkorlik 
tashkiloti (IHT)ga a’zo 57 davlat tomonidan 
qabul qilingan.

“Xivadagi “ Ichan qal ’a” majmuasi 
to‘rt tomoni devor bilan o‘ralgan shahar, 
YUNESKOning Umumjahon madaniy merosi 
ro‘yxatiga kiritilgan va Buyuk Ipak yo‘li 
bo‘ylab eng yaxshi saqlanib qolgan ta’sirchan 

joylardan biridir, — deya davom etadi 
mamlakatimiz turizm elchisi. — Taxminan 
2500-yil oldin bunyod etilgan ushbu ochiq 
osmon ostidagi muzey ko‘chalar labirintidir. 
Ularning aksariyati XIV — XIX asrlarga oid 
o‘nlab yodgorliklarni qamrab olgan”.

Qayd etilishicha, Xiva arxitekturasining 
diqqatga sazovor joylari orasida 185 futlik 
Islomxo‘ja minorasi, 160 xonali Tosh hovli 
saroyi, oddiy, ammo juda nafis tarzda 
qurilgan va 213 ta ustuni bo‘lgan Juma 
masjidi alohida e’tiborga molik.

“Ichan qal’a kabi dramatik va tarixiy fonga 
ega Xivaning yil davomida ko‘plab festivallar 
va boshqa madaniy tadbirlarga mezbonlik 
qilishi ajablanarli emas, — deya ta’kidlagan 
muallif. — Yillik dasturning asosiy tadbirlari 
Navro‘z bayrami hisoblanadi. Ushbu tantana 
21-martda nishonlanadi. Shuningdek, 
“Lazgi” xalqaro raqs festivali va “Pahlavon 
Mahmud — Bahodirlar o‘yini“ an’anaviy 
tarzda o‘tkaziladi”.

Maqola yakunida “Xivaga tashr i f 
buyuruvchilar oilaviy mehmon uylaridan 
tortib to to‘rt yulduzli taniqli mehmonxonalarni 
tanlash imkoniyatiga ega. Ammo agar siz 
milliy ruhni izlayotgan bo‘lsangiz, Ichan 
qal’a va uning atrofidagi mehmonxonalarda 
qolishingiz ma’qul”, deb yozgan Sofi Ibbotson. 

“Dunyo” AA.
London

ILMIY LOYIHALAR MOLIYALASHTIRISHGA 
TAVSIYA QILINDI

Tadb i rda  so ‘z  o lgan lar 
yurtimizda ayollarning ilm-fandagi 
roli tobora oshib borayotganini, 
bu ularga yaratilgan imkoniyatlar 
mevasi ekanini ta’kidladilar. 
O‘tkazilayotgan ilmiy loyihalar 
tanlovi olima ayollarimizning 

jamiyatdagi mavqeini yanada 
ko‘ tar ish, ularning barcha 
sohadagi faolligini oshirishda 
muhim o‘rin tutmoqda.

Mazkur  tan lov 2022-y i l 
7-martdagi “Oila va xotin-qizlarni 
tizimli qo‘llab-quvvatlashga doir 

ishlarni yanada jadallashtirish 
chora-tadbirlari to‘g‘risida”gi 
P r e z i d e n t  F a r m o n i g a 
muvofiq ilmiy faoliyatga oid 
davlat dasturlari doirasida 
2021-yildan beri muntazam 
o‘tkazib kelinayotir. O‘tgan yillar 
mobaynida umumiy qiymati 
120,0 mlrd. so‘m miqdoridagi 92 
ta loyiha moliyalashtirilgan bo‘lib, 
ular doirasida 500 dan ziyod 
olimalarimiz ilmiy izlanishlar 
olib borgan. Natijada kimyo, 
fizika-matematika, mexanika, 
biologiya, qishloq xo‘ jal igi 
yo‘nal ishlar ida qator i lmiy 
yangiliklar yaratilgan.

Tadbir doirasida “Olima ayol 
— kelajak muhandisi” mavzuida 
panel muhokamasi ham bo‘lib 
o‘tdi. Unda mamlakatimizning 
ilm-fan sohasi namoyandalari 
bilan birga Yevropa Ittifoqining 
O‘zbekistondagi elchisi Adrian 
Sharlotta, Birlashgan Millatlar 
Tashki lo t in ing ahol i  fondi 
(UNFPA) doimiy vakili Nigina 
Abbaszade ham qatnashdi. 
M u h o k a m a d a  M a r k a z i y 
Osiyodagi xot in-qizlarning 

jamiyatdagi o‘rni, bu boradagi 
o‘zgarishlar, ayol-qizlarning 
ta’lim olishi uchun yaratilgan 
imkoniyatlar kabi masalalarga 
to‘xtalib o‘tildi. 

— Ilm-fan sohasida gender 
tengligiga erishish nafaqat 
ijtimoiy adolat masalasi, balki 
ilmiy mukammallik, innovatsiya 
va barqaror rivojlanishning 
strategik talabidir, — dedi Adrian 
Sharlotta. — O‘zbekistonda 
ayollarning ilm-fan sohasida 
o‘zini namoyon etishi uchun 
barcha shart-sharoit yaratilgani 
yorqin kelajakka xizmat qilishiga 
ishonchimiz komil.

Tadbirda ilmiy faoliyatga oid 
davlat dasturlari doirasida amaliy 
loyihalar tanlovi natijalariga 
k o ‘ r a  m o l i y a l a s h t i r i l g a n 
Shahzoda Xudoynazarovaning 
“Xoreografiya san’ati orqali 
i m k o n i y a t i  c h e k l a n g a n 
bolalarning jamiyatdagi faolligini 
oshirishga qaratilgan multimedia 
mahsulotini yaratish” loyihasi 
doirasida bolajonlarning musiqiy 
chiqishlari tashkil etildi.

“Xalq so‘zi”.

Tanlov

Oliy ta’lim, fan va innovatsiyalar vazirligida “Olima ayollar” 

ilmiy loyihalar tanlovi natijalari bo‘yicha taqdirlash marosimi 

bo‘lib o‘tdi. Unda loyihalari moliyalashtirishga tavsiya 

qilingan 68 nafar olima ayol taqdirlandi.

O‘zbekiston — Qozog‘iston:

MUSHTARAK TARIX VA 
YAXSHI QO‘SHNICHILIK 

TAMOYILLARIGA 
SODIQLIK NAMUNASI

Jumladan, 2022-yil fevral oyida O‘zbekiston va 
Qozog‘iston Parlamentlararo hamkorlik kengashini 
tashkil etish to‘g‘risida bitim imzolandi. 2023-yil oktabr 

oyida Qozog‘iston Parlamenti Majlisi Raisi Yerlan Koshanovning 
O‘zbekistonga tashrifi doirasida Parlamentlararo hamkorlik 
kengashining birinchi majlisi bo‘lib o‘tdi.

Qozog‘iston O‘zbekistonning uchinchi yirik tashqi savdo 
hamkori bo‘lib, mamlakatimiz umumiy savdo hajmining 9,3 foizini 
tashkil etadi. So‘nggi besh yilda mamlakatlarimiz o‘rtasidagi tovar 
ayirboshlash pandemiya oqibatlariga qaramay barqaror o‘sib 
bormoqda. 2023-yilda bu ko‘rsatkich 4,4 milliard AQSH dollarini 
tashkil qildi.

Bugungi kunda O‘zbekistonda 
1250 dan ortiq Qozog‘iston 
korxonalari, Qozog‘istonda esa o‘zbek 
kapitali ishtirokida 1400 dan ziyod 
kompaniyalar faoliyat ko‘rsatmoqda.
O‘zbekiston — Qozog‘iston hamkorligini rivojlantirishning 

ustuvor  yo ‘na l ish lar idan yana b i r i ,  bu  t ranspor t 
kommunikatsiyalari sohasidir. Mamlakatlarimiz avtomobil va temir 
yo‘llari o‘zaro integratsiyalashgan. Ushbu muhim aloqa tarmog‘i 
uchinchi davlatlar uchun tranzit vazifasini o‘tayapti. 2023-yilda 
temir yo‘l transportida xalqaro tashish hajmi 23,46 million tonna, 
avtomobil transportida 2,1 million tonna, havo transportida esa 
90 ming tonnani tashkil etdi.

Ikki tomonlama savdo-iqtisodiy hamkorlikning faol yo‘nalishlari 
investitsiya, sanoat, qishloq xo‘jaligi, energetika, farmatsevtika, 
qurilish va boshqa sohalardir. Bu sa’y-harakatlarga qo‘shimcha 
turtki berish maqsadida qo‘shma Xalqaro sanoat kooperatsiyasi 
markazi tashkil etildi.

Hududlararo aloqalar o‘zaro hamkorlikning yanada 
mustahkamlanishiga sabab bo‘layotir. 2018-yildan boshlab ikki 
tomonlama hamkorlikning yangi mexanizmi — Hududlararo 
hamkorlik forumi ishga tushirildi. Bugungi kunga qadar uchta 
shunday forum o‘tkazildi. Ikki davlatning chegaradosh viloyatlari 
rahbarlari o‘zaro mahsulot yetkazib berish, yangi loyihalarni 
ishlab chiqish masalalarida yaqindan hamkorlik qilib kelmoqda.

O‘zbekiston va Qozog‘iston tarixiy, ma’naviy va madaniy 
yaqinlikdagi yaxshi qo‘shnilar, ayni chog‘da Markaziy Osiyo 
salohiyatini mustahkamlash, butun mintaqada tinchlik va 
farovonlikni ta’minlashga hissa qo‘shayotgan ishonchli strategik 
hamkorlardir.

Qardosh O‘zbekiston va Qozog‘iston xalqlari Markaziy 
Osiyoning qadimiy tamaddunining vorislari bo‘lib, ular o‘z 
ajdodlarining an’analari, qadriyatlari, madaniy-ma’naviy 
merosini asrab-avaylab kelmoqda. Ushbu muhim omil ikki davlat 
o‘rtasidagi madaniy-gumanitar hamkorlikni rivojlantirish uchun 
mustahkam asos bo‘lib xizmat qilyapti.

Tarixiy aloqalarni mustahkamlashga ikki davlat hududlarida 
istiqomat qilayotgan o‘zbek va qozoq millatlari vakillari ham 
munosib hissa qo‘shmoqda. Yurtimizdagi qozoq millati 
vakillarining o‘z ona tilini asrab-avaylashi uchun barcha sharoit 
yaratilgan. Xususan, yurtimizda 400 ta maktabda qozoq tili 
o‘qitiladi, 162 ta maktabda ta’lim faqat qozoq tilida tashkil etilgan. 
Qozoq tilida oliy va kasb-hunar ta’limi olish uchun Nizomiy 
nomidagi Toshkent davlat pedagogika universiteti, Qoraqalpoq 
davlat universiteti, Guliston davlat universiteti, Nukus va 
Navoiy davlat pedagogika institutlari, Jizzax davlat pedagogika 
universitetida qozoq tili va adabiyoti fakulteti va kafedralari 
mavjud.

Oliy ta’lim sohasida ikki mamlakat universitetlari o‘rtasida 
hamkorlik bo‘yicha 280 dan ortiq shartnoma va memorandumlar 
tuzilgan. 2022-yil 22-dekabr kuni Oliy va oliy ta’limdan keyingi 
ta’lim sohasida hamkorlik to‘g‘risida bitim imzolandi.

O‘zbekistonda har yili ushbu mamlakat oliy o‘quv yurtlarining 
ko‘rgazma va yarmarkalari — Qozog‘iston ta’limi kunlari 
o‘tkaziladi. Ularda mahalliy konsalting kompaniyalari ko‘magida 
Qozog‘istonning 40 ga yaqin universitetlari vakillari qatnashadi.

Shuningdek, O‘zbekiston va Qozog‘iston oliy o‘quv yurtlari 
o‘rtasida 4 ta qo‘shma ta’lim dasturi amalga oshirilyapti va ularda 
188 nafar talaba tahsil olmoqda.

Bundan tashqari, ikki mamlakat Fanlar akademiyalari 
o‘rtasida samarali hamkorlik yo‘lga qo‘yilgan. U an’anaviy tarzda 
ixtisoslashtirilgan institutlar darajasida amalga oshiriladi. Davlat 
rahbarlari o‘rtasidagi muloqotlarda ilm-fan, ta’lim, madaniyat, 
san’at, turizm, sport va boshqa sohalardagi hamkorlikni yanada 
faollashtirishga intilish qat’iy ta’kidlanadi.

So‘nggi yillarda O‘zbekiston va Qozog‘istonda ko‘plab 
madaniy-ma’rifiy tadbirlar — madaniyat va kino kunlari, 
sport musobaqalari o‘tkazilayotganini ham alohida ta’kidlash 
kerak. O‘zbekiston va Qozog‘istonning ijodiy jamoalari ikki 
mamlakatda o‘tkazilayotgan xalqaro tanlov, festival, yarmarka 
va ko‘rgazmalarda muntazam ishtirok etmoqda.

2022-yilda O‘zbekiston bo‘ylab qozoq xalqining buyuk 
farzandi, ma’rifatparvar shoir va mutafakkir, ezgulik va do‘stlik 
kuychisi Abay Qo‘nonboyev hayoti va ijodiga bag‘ishlangan 
tadbirlar bo‘lib o‘tdi. 2022-yil dekabr oyida O‘zbekistonga oliy 
darajadagi davlat tashrifi chog‘ida ikki davlat rahbarlari buyuk 
qozoq shoiri va mutafakkiri merosiga bag‘ishlangan ko‘rgazmani 
birgalikda tomosha qildilar.

Shu o‘rinda ta’kidlash kerakki, bunday tadbirlar yaqin do‘stona 
rishtalarni mustahkamlash barobarida ikki xalqning shonli 
o‘tmishi va bugungi hayotiga o‘zaro qiziqishni yaqqol namoyon 
etadi.

Ikki tomonlama hamkorlikning yana bir istiqbolli yo‘nalishi, 
bu — turizm. Davlatlarimizning geografik jihatdan yaqinligi, 
shuningdek, ulkan tarixiy-madaniy meros va sayyohlik 
imkoniyatlari mavjudligini inobatga olgan holda tomonlar yagona 
turizm brendini yaratish va sayyohlik klasterlarini tashkil etish 
masalasini ko‘rib chiqmoqda.

2021-yil yanvar oyida O‘zbekiston va Qozog‘iston o‘rtasida 
o‘zaro sayyohlik oqimini ko‘paytirishni nazarda tutuvchi “Yo‘l 
xaritasi” imzolandi. Mazkur yo‘nalishdagi ishlar samarasi o‘laroq 
mamlakatimizga kelayotgan qozog‘istonlik turistlar soni izchil 
ortib boryapti. Xususan, qo‘shni davlatdan yurtimizga kelayotgan 
sayyohlar soni 2021-yildan buyon uch baravarga oshib, 1,3 
millionga yetdi.

Muxtasar aytganda, O‘zbekiston va Qozog‘iston ko‘p asrlik 
do‘stlik, yaxshi qo‘shnichilik, o‘zaro ishonch va keng ko‘lamli 
sheriklikni mustahkamlash tarafdori bo‘lib kelgan. Prezident 
Qosim-Jomart Toqayevning mamlakatimizga bo‘lajak tashrifi 
esa mavjud o‘zaro manfaatli hamkorlik va konstruktiv muloqotni 
yanada rivojlantirishga yangi sur’at bag‘ishlaydi.

“Dunyo” AA.

1
(Davomi. Boshlanishi 1-betda).

O‘zbekiston faxriylarining ijtimoiy faoliyatini qo‘llab-quvvatlash 
“Nuroniy” jamg‘armasi, O‘zbekiston musulmonlari idorasi, 

Konfessiyalar ishlari bo‘yicha kengash hamda Milliy madaniy markazlar
 Respublika jamoatchilik kengashining xalqimizga 

MUROJAATI

YUNUSOBOD TAJRIBASI
asosida barcha imkoniyatlar 

ishga solinadi

Dilorom FAYZIYEVA, 
Oliy Majlis Qonunchilik palatasining  
Xalqaro ishlar va parlamentlararo aloqalar qo‘mitasi raisi:

1

Yangi tahrirdagi “Raqobat to‘g‘risida”gi 
Qonun mamlakatimiz hududida tovarlar 
erkin harakat lanishini  ta’minlash, 
raqobat muhitini himoya qilish, tovar, 
moliya va raqamli bozorlarning samarali 
faoliyat ko‘rsatishiga sharoit yaratish 
maqsadida ishlab chiqildi. Unda 2012-
yili qabul qilingan “Raqobat to‘g‘risida”gi 
va 1999-yi lda imzolangan “Tabi iy 
monopoliyalar to‘g‘risida”gi qonunlar 
birlashtirilib, tabiiy monopoliya va ustun 
mavqega ega subyektlarga qo‘yiladigan 
talablarning aksariyat qismi birxillashtirildi.

Shu bilan birga, raqobat borasidagi 
davlat siyosati, ya’ni raqobatni himoya 
qilish, raqobatga qarshi harakatlarning 
oldini olish va to‘xtatish, respublika 
hududida iqtisodiy faoliyat erkinligi va 
tovarlar erkin harakatlanishini ta’minlash, 
tovar va moliya bozorlarining samarali 
faoliyat ko‘rsatishi uchun sharoitlar 
yaratish kabi ustuvor yo‘nalishlar belgilab 
qo‘yilgan. Ayni chog‘da, sog‘lom raqobat 
muhitiga salbiy ta’sir ko‘rsatishi mumkin 
bo‘lgan davlat tomonidan ko‘rsatilayotgan 
yordamni baholash tizimi joriy qilindi.

Qonun bilan savdolarga doir raqobatni 
cheklashga qarshi talablar va o‘zaro 
bog‘liq bo‘lgan ishtirokchilarning bir 
vaqtda savdo jarayonida ishtirok etishiga 
taqiqlar ham ko‘zda tutilgan. Qolaversa, 
bu boradagi qonun hujjatlarini buzganlik 

Shundan  key in  ushbu 
m a s a l a  S e n a t n i n g  F a n , 
ta’lim va sog‘liqni saqlash 
m a s a l a l a r i  q o ‘ m i t a s i 
t o m o n i d a n  n a z o r a t g a 
olindi. Natijada qo‘mitaning 

uchun moliyaviy jarimalar belgilandi 
hamda ma’muriy javobgarlik choralari 
kuchaytirildi.

Kezi kelganda, qo‘mitamiz tomonidan 
mazkur qonunning ijrosi yuzasidan 
o‘rganishlar o‘tkazib kelinayotganligini 
ta’kidlash zarur. Masalan, 2023-yilda 
iqtisodiy tarmoq sohalaridagi ayrim 
korxonalarning faoliyati yuzasidan 539 
ta o‘rganish o‘tkazildi. Shu jarayonda 
64,4 foiz holatda iste’molchilardan 
jami 55,7 mlrd. so‘mdan ortiq asossiz 
daromadlar olinganligi aniqlandi hamda 
iste’molchilarning 23,3 mlrd. so‘mlik 
manfaatlari himoya qilinib, mablag‘lari 
qaytarilgan.

Tabiiy monopoliya subyektlari sifatida 
davlat reestriga kiritilgan 135 ta xo‘jalik 
yurituvchi subyekt qayta xatlovdan 
o‘tkazilib, raqobat muhitini ta’minlagan 46 
tasi davlat reestridan chiqarildi. 

O‘tgan yilda jami 182 ta tovar va xizmat 
bozorida tahlillar o‘tkazilib, 32 ta tovar 
va moliya bozorining 11 tasida ustun 
mavqei e’tirof qilingan bo‘lsa, 9 tasida 
ustun mavqeini yo‘qotgani qayd etilgan, 
qolgan 12 ta bozorda raqobat yetarlicha 
rivojlangani, 72 tasi mahalliy ishlab 
chiqaruvchilarning mahsulotlari bilan 
to‘yinmaganligi ma’lum bo‘lgan.

Birja savdolarida manipulyatsiya 
harakatlarining oldini olish borasida 

olib borilgan sa’y-harakatlar natijasida 
2023-y i lda b i r ja  savdolar iga o id 
qonunchilik talablari 76 ta holatda 
buzilganligi aniqlanib, 67 ta xo‘jalik 
yurituvchi subyektga nisbatan ish 
qo‘zg‘atilgan.

Qo‘mita tomonidan davlat va xo‘jalik 
boshqaruvi organlarining 614 ta normativ-
huquqiy hujjati loyihalarining raqobat 
muhitiga ta’sir i  bo‘yicha xulosalar 
tayyorlangan bo‘lib, shundan 285 ta 
holatda qonunchilik talablariga zid 
normalar mavjud ekanligi aniqlangan. 
O‘tkazilgan tahlillar natijasida mahalliy 
davlat hokimiyati organlari va davlat 
boshqaruvi organlari tomonidan raqobat 
to‘g‘risidagi qonunchilikka zid ravishda 
normativ-huquqiy va boshqa hujjatlar 
qabul qilingani ma’lum bo‘lgan.

Davlat xaridlariga oid qonun hujjatlarini 
buzganlik uchun Raqobatni rivojlantirish 
va iste’molchilar huquqlarini himoya 
qilish qo‘mitasi (Raqobat qo‘mitasi) 
tomonidan choralar ko‘rilayotgan bo‘lsa-
da, sohada hamon qonun buzilishi holatlari 
uchramoqda.

Xususan, 2023-yil yakunida tuxum, 
guruch, sut, parranda va qo‘y go‘shti 
hamda mol go‘shti mahsulotlarining 
narxi yil boshidagiga nisbatan oshgan. 
Bu ijtimoiy ahamiyatga ega mahsulotlar 
narxini barqarorlashtirish borasidagi 
ishlarni yanada kuchaytirishni taqozo 
etadi.

Shuningdek, so‘z yurit i layotgan 
yo‘nal ishda muayyan kamchil ik lar 
borligini ham aytish joiz. Statistika hamda 
soliq idoralarining avtomatlashtirilgan 
ma’lumotlar bazasiga ega dasturlari 
Raqobat qo‘mitasi ma’lumotlar bazasiga 
in tegrats iya q i l inmagan.  Bu esa 
korxonalarga tegishli bo‘lgan axborotlarni 
onlayn tarzda olish va tahlil qilish 
jarayonlariga yomon ta’sir ko‘rsatmoqda.

Shu bilan birga, boshqa respublika va 
mahalliy ijro etuvchi hokimiyat organlarida 
tashkil etilgan monopoliyaga qarshi 
komplayens tizimi faoliyatini yanada 
jonlantirish zarurati mavjud.

Xo‘sh, bu boradagi mavjud vaziyatni 
o‘nglash uchun aynan nimalarga e’tibor 
qaratish zarur?

Avvalo, Raqobat qo‘mitasi manfaatdor 
vazirlik va idoralar bilan hamkorlikda 
tovar va moliya bozorida raqobat muhitini 
ta’minlash borasidagi faoliyatini bugungi 
kun talabi asosida kuchaytirsa, yaxshi 
bo‘lar edi.

Qolaversa, yuqori likvidli va monopol 
mahsulotlar (benzin, ko‘mir, metall 
va boshqalar), shuningdek, ijtimoiy 
ahamiyatga ega bo‘ lgan iste’mol 
mahsulotlari (un, go‘sht, non, shakar, 
o‘simlik yog‘i va hokazo) narxlari asossiz 
oshirilmasligini doimiy monitoring qilib 
borish kerak bo‘ladi.

O‘z navbatida, Sog‘liqni saqlash, 
Energetika, Tog‘-kon sanoati va geologiya, 
Iqtisodiyot va moliya, Investitsiyalar, 
sanoat va savdo, Sport vazirliklari 
Raqobatni rivojlantirish va iste’molchilar 
huquqlarini himoya qilish qo‘mitasi 
bilan birgalikda monopoliyaga qarshi 
komplayens tizimini joriy etish maqsadga 
muvofiq deb hisoblaymiz.

Umuman, sog‘lom raqobat muhitini 
yaratish bugun judayam dolzarb. Negaki, 
sog‘lom raqobat bo‘lgan joyda taraqqiyot 
kuzatiladi va pirovardida aholining turmush 
darajasi oshadi, davlatning xalqaro 
maydondagi o‘rni yanada yuksaladi. 
Shu ma’noda, biz, senatorlar uchun bu 
boradagi ishlarni izchil davom ettirish 
maqsadga muvofiqdir.

Erkin GADOYEV, 
Oliy Majlis Senatining Budjet va 

iqtisodiy islohotlar masalalari 
qo‘mitasi raisi.

RAQOBAT MUHITIGA NIMALAR SALBIY 
TA’SIR KO‘RSATMOQDA?

Mushohada

Sir emaski, keyingi yillarda mamlakatimizda tovar va moliya bozorlarida 
monopoliyani bosqichma-bosqich kamaytirish orqali samarali raqobat muhitini 
yaratish, narxni ortiqcha tartibga solishdan voz kechish, davlatning iqtisodiyotga 
ta’sirini kamaytirishga qaratilgan ko‘lamli chora-tadbirlar amalga oshirib 
kelinmoqda.

Shu maqsadda 2022-yilda “Iste’molchilarning huquqlarini himoya qilish 
to‘g‘risida”gi Qonunga muhim o‘zgartirish va qo‘shimchalar kiritilgani, “Reklama 
to‘g‘risida”gi Qonun yangi tahrirda qabul qilingani hamda 2023-yilda uzoq 
muhokamalarga sabab bo‘lgan “Raqobat to‘g‘risida”gi Qonun yangi tahrirda 
imzolanganini aytib o‘tish zarur.

Eng asosiysi, davlatimiz rahbari 
Yunusobod tumanini belgilangan 
vazifalarni amalga oshirishning 

amaliy minbari sifatida belgilab berdi. Aynan 
tumandagi mahallalar hududida, keyin 
esa butun poytaxtimizda mamlakatimiz 
Prezidenti tomonidan belgilab berilgan 

kompleks rivojlantirish chora-tadbirlari 
amalga oshiriladi.

Ishonchim komilki, mazkur tadbirlar 
hududdagi ijtimoiy-iqtisodiy vaziyatga 
g‘oyat ijobiy ta’sir ko‘rsatib, shu kungacha 
hal etilmagan muammolarni yechish 
imkonini beradi.

— Sessiyada davlatimiz rahbari 
tomonidan zamonaviy megapol is 
darajasiga chiqqan Toshkentda shahar 
rivoji uchun zarur infratuzilma, resurs 
va sharoitlar yetarli bo‘lsa-da, aholi 
turmushini yanada yaxshilash uchun 
foydalanilmayotgan imkoniyatlar borligi 
ta’kidlandi. 

Darhaqiqat, bugungi kunda dunyoda 
yuzaga kelgan og‘ i r  va tahl ikal i 
muhit, hamkor davlatlardagi noxush 
hodisalarning iqtisodiyotimizga, aholi 
daromadlariga salbiy ta’sirini kamaytirish 
uchun mavjud imkoniyatlarni safarbar 
qilish, investorlar va tadbirkorlar faoliyati 
uchun sharoitlar yaratish bilan bir 
qatorda jamoat xavfsizligini ta’minlash, 
jinoyatchilikni jilovlash, uning oldini 
olish kabi ishlarda yangi yondashuvlarni 
qo‘llash davr talabiga aylanmoqda.

So‘nggi yetti yil davomida Yunusobod 
tumanida ro‘y bergan o‘zgarishlar 
misolida shahrimizni iqtisodiy-ijtimoiy 
rivojlantirish imkoniyatlari ochib berildi. 
Tumanga 1 mlrd. 700 mln. dollar xorijiy 
investitsiya kiritilgani, korxona, savdo 
va xizmat ko‘rsatish obyektlari 3,5 
mingtaga, ish o‘rinlari 20 mingtaga 
ko‘payib, 6 ming xonadonli yangi uy-
joylar qurilgani, 8 mingta yangi o‘quvchi 
o‘rni tashkil qilinib, 3 ta oliygoh ishga 
tushganligi birgina Yunusobod hududida 

ochilgan imkoniyatlardan darak beradi. 
Tumandagi 64 ta mahallada 376 ming 
kishi istiqomat qilishi e’tiborga olinsa, 
aholi daromadlarini oshirish bo‘yicha 
imkoniyatlardan samarali foydalanish 
uchun Yunusobod tajribasini yo‘lga 
qo‘yish taklif etildi va ko‘rsatmalar berildi.

Yunusobod poytaxt markazidagi eng 
qulay hududda joylashgan. Shu bois bu 
yerda yangi investitsiyalarni jalb qilishga 
sharoit yaratish maqsadida eskirgan 
qiyofadagi binolar o‘rnida zamonaviy 
loyihalar asosida biznes faoliyatini 
yuritish mumkin. Tahlillar natijasida 
7 mingta yuqori daromadli ish o‘rni 
ochilishi, odamlar daromadini ko‘paytirish, 
tuman iqtisodiyotini barqaror o‘stirish 
bo‘yicha banklarni faollashtirish belgilandi. 
Bunda ish o‘rni yaratgan mijozlarga 
kredit foizi tushirib borilishi bandlikning 
ta’minlanishiga xizmat qiladi.

Bir necha yildan buyon Yunusobod 
dehqon bozoridan foydalanayotgan 
tadbirkorlik subyektlari tomonidan 
ko‘tar i layotgan masala — ushbu 
bozorni zamonaviy talablarga muvofiq 
bosqichma-bosqich rekonstruksiya 
qilish va kengaytirish bilan qo‘shimcha 
maydonlar, qulayliklarning vujudga 
keltir i l ishi nafaqat tadbirkorlar va 
dehqon lar,  ba lk i  tuman aho l is i 
manfaatlariga ham xizmat qiladi.

Gulruh AGZAMOVA, 
Oliy Majlis Qonunchilik palatasining Demokratik institutlar, nodavlat 
tashkilotlar va fuqarolarning o‘zini o‘zi boshqarish organlari qo‘mitasi a’zosi:

— Har qanday xotirjamlik, osoyishtalik, 
birdamlik zamirida rivojlanish, ertangi 
kunga ishonch bo‘ ladi .  Qayerda 
mutasaddilar faoliyatida sustkashlik, 
loqaydlik, uzoqni ko‘ra bilmaslik, ilmsizlik 
bo‘lsa, o‘sha yerda parokandalik, ishsizlik, 
huquqbuzarlik, jinoyat ko‘payadi.

Sess iyada dav la t imiz  rahbar i 
tumanlarda ishga sol inmayotgan 
imkoniyatlarni ko‘rsatib, Toshkent 
shahrida loyiha qilish istagidagi investor 
va tadbirkorlarning ko‘pligiga, lekin 
buning uchun poytaxtda yer kamligiga 
e’tibor qaratdi. Foydalanilmayotgan 
joylarni davlat ro‘yxatidan o‘tkazish, 979 
ta yer uchastkasini auksionga chiqarish, 
qishloq xo‘jaligidan sanoat va aholi 
punkti toifasiga o‘tgan 175 gektar yerni 
tadbirkorlarga berish orqali ularga sharoit 
yaratish mumkinligiga e’tiborni qaratib, 
Yangihayot tumanida 764 gektar yerda 
“Yangi avlod” maxsus sanoat zonasi 
tashkil etilayotganini, xorijiy va mahalliy 
tadbirkorlar u yerda 2,5 mlrd. dollarlik 
loyihalarni amalga oshirish bo‘yicha taklif 
bildirganini, natijada o‘n minglab ish o‘rni 
ochish imkoniyati borligini misol qilib 
keltirdi.

Tahlillarga ko‘ra poytaxtdagi korxona 
va tashkilotlarda 98 ming bo‘sh ish o‘rni 
mavjudligiga qaramay, bugungi kunda 
iqtisodiy faol aholidan 80 mingi ishga 
muhtoj. Prezident Toshkentda natija qilish 
uchun imkoniyat ham, resurs ham, sharoit 
ham yetarli ekani, buning uchun shahar 
va tumanlar hokimlari, iqtisodiy kompleks 
vakillari uyg‘onib, katta marralar olib, 
qattiq ishlashi kerakligini ta’kidladi.

Shu bi lan birga, poytaxt imizni 
rivojlantirishning istiqbolli yo‘nalishlari 
Yunusobod tumani misolida tahlil qilindi.

Mahallalarda yana yangi bir tizim 
joriy etilishiga to‘xtalib o‘tildi. Endilikda 
aholi daromadlarini oshirishda banklar 
yirik mijozlari bilan mahallalar o‘rtasida 
“ko‘prik” bo‘ ladi.  Banklar mijozni 
shakllantiradi, tarbiyalaydi. Banklarga 
odamlar daromadini  ko‘payt ir ish, 
tuman iqtisodiyotini barqaror o‘stirish 
bo‘yicha yangi mas’uliyat belgilanadi. 
Ish o‘rni yaratgan mijozlarga kredit foizi 
tushirib boriladi. Bu, o‘z navbatida, 
fuqarolarda moliyaviy daromadlarni 
samarali boshqarish ko‘nikmalarini 
shakllantirish barobarida, undan unumli 
foydalanishlarini ta’minlashga ham xizmat 
qiladi. 

Davlatimiz rahbari tomonidan yana 
bir qator tashabbuslar ilgari surildi. Ayni 
kunlarda imzolangan muhim hujjatlar 
mazmun-mohiyati keng jamoatchilik, 
shahar faollari bilan o‘rtoqlashildi.

Ahamiya t l i  j i ha t i ,  Yunusobod 
tumani belgilangan vazifalarni amalga 
oshir ishning amaliy maydonchasi 
sifatida belgilab berildi. Shu kungacha 
mamlakatimizda Uychi, Sayxunobod 
tumanlari tajribasi hayotga tatbiq 
eti layotgan edi. Joyida o‘rganil ib, 
chuqur nazariy va amaliy tahlillarga 
asoslangan navbatdagi mazkur tajriba 
Toshkent shahri uchun dasturilamal 
“Yo‘l xaritasi” bo‘lishi bejiz emas. Zero, 
Toshkent bu poytaxt, Vatanimiz yuragi, 
O‘zbekistonning tashrif namunasidir.

“Xalq so‘zi”. 

Senator va hayot

MUAMMO YECHIM TOPDI

bevos i ta  sa ’y-harakat lar i 
b i l a n  S o g ‘ l i q n i  s a q l a s h 
vazir l ig i  tomonidan zarur 
mab lag ‘  o ‘ t kaz ib  be r i l i b 
reaktiv, reagent va sarflovchi 
m a t e r i a l l a r n i  B o j x o n a 

qo‘mitasida rasmiylashtirish 
ishlari yakunlandi. 

Kuni  kecha reagent lar 
va sarf lovchi  mater ia l lar 
Respublika ixtisoslashtirilgan 
ona va bola salomatligi ilmiy-
amaliy tibbiyot markazining 
hududiy filiallariga yetkazib 
ber i ld i .  Hozi rda skr in ing 
tekshiruvlari to‘l iq hajmda 
amalga oshirilmoqda.

“Xalq so‘zi”.

Yodingizda bo‘lsa, yaqinda senatorlarning Sirdaryo viloyatida 
o‘tkazgan o‘rganishlari davomida tumanlarda skrining 
tekshiruvlari bilan bog‘liq muammoli masalalar ko‘tarilgani 
haqida xabar bergan edik. Xususan, perinatal markazlar irsiy 
genetik xromosomalarni aniqlaydigan reaktivlar yo‘qligi sababli 5 
oydan buyon to‘xtab qolgani aytilgandi.

Nazorat-budjet komissiya-
sining majlisida MDHga a’zo 
dav lat lar  Par lament lararo 
Assambleyasining 2023-yi l 
uchun moliyaviy majburiyatlar 
bajarilishi to‘g‘risidagi qarori, 
A s s a m b l e y a  b u d j e t i g a 
2024-yilning birinchi choragida 
ulushli badallarni o‘tkazish 
masalasi muhokama qilindi.

Anjuman

Vakilimiz MDH PA doimiy komissiyasi 
majlisida qatnashdi

T a d b i r d a  M D H 
Parlamentlararo Assambleyasi 
Kengashining “MDHga a’zo 
dav lat lar  Par lament lararo 
Assamb leyas i  f ao l i ya t i n i 
moliyalashtirish to‘g‘risida”gi 
qarori loyihasi ham ko‘rib chiqildi 
va ma’qullandi.

Shuningdek, unda MDHga 
a’zo davlatlarning Yoshlar 

Parlamentlararo Assambleyasi 
to‘g‘risidagi nizom loyihasi hamda 
uning faoliyatini moliyalashtirishga 
oid kiritilgan o‘zgartirishlar kelishib 
olindi. Ayni chog‘da “Hamdo‘stlik 
bolalari” xalqaro madaniy-ma’rifiy 
forumini moliyalashtirish masalasi 
ko‘rib chiqildi.

MDH PA komiss iya lar i 
2023-yildagi faoliyati yakunlarini 
sarhisob qildi va Assambleya 
Nazorat-budjet komissiyasining 
2023-yildagi faoliyati yakunlari 
to‘g‘risidagi axborotni ma’lumot 
uchun qabul qildi.

“Xalq so‘zi”.

Oliy Majlis Senatining Budjet va iqtisodiy islohotlar 
masalalari qo‘mitasi raisi Erkin Gadoyev MDH ishtirokchi 
davlatlari Parlamentlararo Assambleyasi ishchi organining 
videokonferensaloqa shaklida o‘tkazilgan majlisida ishtirok 
etdi. Unda o‘ndan ortiq mamlakatlar ekspertlari hamda qonun 
ijodkorlari qatnashdi.

Senat qo‘mitasida

Yerdan oqilona 
va samarali 

foydalanilyaptimi?
Oliy Majlis Senatining Agrar va suv xo‘jaligi masalalari 

qo‘mitasi majlisida yer resurslaridan oqilona foydalanish, yer 
hisobini yuritish va kadastr xizmatlari sifatini yaxshilash bo‘yicha 
olib borilayotgan ishlar holatini o‘rganish natijalari muhokama 
qilindi.

Majlisda Qoraqalpog‘iston 
Respublikasi Jo‘qorg‘i Kengesi, 
xalq deputatlari viloyat, tuman 
va shahar Kengashlar in ing 
doimiy komissiyalari vakillari, 
ekspertlar, Yoshlar parlamenti 
a’zolari, tegishli vazirlik va idoralar 
hamda ommaviy axborot vositalari 
xodimlari ishtirok etdi.

Aytib o‘tilganidek, joylarda 
bu borada qator ishlar amalga 
oshirilib kelinmoqda. Kadastr 
va ro‘yxatdan o‘tkazishning 
integratsiyalashgan axborot tizimi 
yaratilib, ushbu tizim orqali qishloq 
xo‘jaligi yerlari elektron shaklda 
davlat ro‘yxatidan o‘tkazilayotgani 
bunga bir misoldir.

Hududlarda “ArsGIS” dasturida 
onlayn geoportali (gis.kadastr.
uz) pilot tarzida ishga tushirilgan 
bo‘lib, barcha yer uchastkasining 
elektron xaritalari yaratilgan. Joriy 
yil hosili uchun jami 3 million 
gektardan ortiq sug‘oriladigan 
maydonda qishloq xo‘ ja l ig i 
ekinlari yetishtirish rejalashtirilgan 
hamda 1 mln. gektardan ko‘p 
maydonda boshoqli don ekinlari 
monitoringdan o‘tkazilib, olingan 
ma’lumotlar geoportal axborot 
tizimiga kiritilgan.

Yi g ‘ i l i s h d a  o ‘ r g a n i s h l a r 
davomida aniqlangan bir qator 
muammolarga ham e ’ t ibor 
qaratildi. Masalan, shu yilning 
o‘tgan davri davomida xalq 
deputat lar i  tuman (shahar) 
K e n g a s h l a r i  d e p u t a t l a r i 
rahbarl igida tuzi lgan ishchi 
guruhlar  tomonidan dav lat 
ro‘yxatidan o‘tkazilmagan holda 
amalda foydalanilayotgan qishloq 
xo‘jaligiga mo‘ljallangan jami 363 
ming gektar maydon o‘rganilgan. 
Bu jarayonda 212 ming gektar 
yerning hujjatlari to‘liq emasligi, 
hujjatdagi va amaldagi maydonlar 
bir-biridan farq qilishi, bunday 
yerlar doimiy foydalanish huquqi 
bilan ajratilgan yerlar ekanligi ayon 
bo‘ldi.

Ayrim tumanlarda qishloq 
xo‘jaligiga mo‘l jal langan yer 
uchastkalari mahalliy hokimliklar 
zaxirasiga olinmagan. Baxmal 
tumanida — 94, G‘allaorolda 
— 88, Zafarobodda — 23, 
Mirzacho‘lda 47 gektar ana 
shunday yerlar mavjud.

Xorazm viloyatida 2024-yilning 
mart oyida 790 gektar maydonni 
o‘zlashtirish va foydalanishga 
kiritish rejalangan bo‘lsa-da, 
Tuproqqal’a tumanida — 68, 
Xivada — 50, Urganchda — 
38 hamda Gurlanda 4 gektar 
maydonni o‘zlashtirish bo‘yicha 
ishlar boshlanmagan.

Shu la rdan  ke l ib  ch iq ib , 
senatorlar tomonidan ana shu 
kamchiliklarni bartaraf qil ish 
bo‘yicha taklif va tavsiyalar 
ber i ld i .  Jumladan, mahal l iy 
Kengashlarga yerdan foydalanish 
holatini o‘rganishni tashkil etish, 
natijasini muhokama jarayonida 
qonunch i l i kda  be lg i l angan 
tartibda yer uchastkasi bo‘yicha 
tuman (shahar) hokimi va yerdan 
foyda lanuvch i l a r  o ‘ r t as ida 
ijara shartnomasini tuzish, yer 
uchastkalarini hokimlik zaxirasiga 
qaytarish choralarini ko‘rish 
borasida faqatgina tuman (shahar) 
hokimligiga vazifalar yuklash 
lozimligi aytib o‘tildi.

Ayni chog‘da hujjatlari to‘liq 
bo‘lmagan, hujjatdagi va amaldagi 
maydoni bir-biridan farq qiladigan 
yerlar va ulardan foydalanish 
holatini o‘rganish natijasi bo‘yicha 
qabul  q i l inadigan Kengash 
qaror in ing loyihasi  sessiya 
muhokamasiga kiritilishidan oldin 
tuman (shahar) adliya bo‘limi 
tomonidan huquqiy ekspertizadan 
o‘tkazilishini ta’minlash kerakligi 
ham urg‘ulandi.

Majl isda ko‘ri lgan masala 
yuzasidan Senat qo‘mitasining 
tegishli qarori qabul qilindi.

“Xalq so‘zi”.

Mamlakatimizda sog‘liqni saqlash 
sohasini isloh qilish bo‘yicha izchil 
chora-tadbirlar amalga oshirilmoqda. 
Aholiga tez va shoshilinch tibbiy 
yo rdam ko ‘ r sa t i shn i  yanada 
yaxshi lash va yaqin lasht i r ish 
borasidagi sa’y-harakatlar doirasida 
ilgari bir tizimda faoliyat yuritgan tez 
va shoshilinch tibbiy yordam o‘rniga 
bir-biridan mustaqil ikki tizim yaratildi. 

Shoshilinch tibbiy yordamning 
tuman (shahar) tarmog‘i qayta 
tashkil etil ib, yuqori texnologik 
tibbiy yordamni tuman darajasida 
ko‘rsat ish imkoniyati  yarat i ldi , 
tumanlardagi shoshilinch bo‘limlar 
o‘rniga shoshilinch qabul bo‘limlari 
tashkil etildi. Tez tibbiy yordam 
tizimida chaqiruvni qabul qilib olishdan 

tortib, tez tibbiy yordam brigadalari 
joylashuvigacha o‘zgardi. Xizmat 
ko‘rsatishdagi geografik to‘siqlar olib 
tashlandi. 

Shu bilan birga, Respublika tez 
tibbiy yordam markazi va uning 14 
ta hududiy filiali tashkil qilinib, tez 
tibbiy yordamning yagona vertikal 
boshqaruv tizimi yo‘lga qo‘yildi. 
Bundan tashqari, sanitar aviatsiyasi 
xizmati  faol iyat ko‘rsatmoqda. 
Natijada har yili 900 ming nafardan 
ortiq bemorlarni shoshilinch tibbiy 
yordam t iz imi muassasalar ida 
statsionar davolash, 1 mil l ion 
nafardan ziyod bemorlarga ambulator 
tibbiy yordam berishni ta’minlash, 
tez tibbiy yordam xizmati tomonidan 
yiliga 13 millionga yaqin chaqiriqlarni 

bajarish uchun zarur shart-sharoitlar 
yaratildi.

Vazirlik taqdim etgan ma’lumotga 
ko‘ra, respublika bo‘yicha davlat 
tibbiyot muassasalarida shoshilinch 
tibbiy yordamga ixtisoslashtirilgan 
10 410 ta o‘rin mavjud. So‘nggi 
besh-olti yil davomida shoshilinch 
tibbiy yordamga ixtisoslashtirilgan 
muassasalar investitsiya loyihalari 
doirasida 103 turdagi 8621 ta tibbiy 
asbob-uskuna bilan ta’minlangan. 

Yig ‘ i l ishda Toshkent  shahr i 
ta j r ibas i  asos ida  Respub l i ka 
tez t ibbiy yordam markazining 
hududiy filiallarida yagona Call-
markazlar faoliyati yo‘lga qo‘yilib, 
tez tibbiy yordam bo‘yicha elektron 
avtomat lasht i r i lgan boshqaruv 
tizimi joriy etilayotgani ta’kidlab 
o‘tildi. Shuningdek, Respublika tez 
tibbiy yordam markazining hududiy 
filiallari markazlashtirilgan holda 
kompyuter jamlamalari, axborot-
kommunikatsiya vositalari, elektr 
energiyani uzluksiz ta’minlash 
u s k u n a l a r i ,  a v t o t r a n s p o r t 

vositalari esa GPS-trekerlar bilan 
jihozlangan.

Deputatlar joylarda o‘rganishlar 
davomida tez tibbiy yordam tizimiga 
yangi avtomashinalar markazlashgan 
holda yetkazib beri layotganini 
qayd e td i .  Masa lan,  so ‘ngg i 
uch yilda Navoiy viloyati filialiga 
2 ta “GAZel”, 39 ta “Volkswagen 
Caddy”, 5 ta “Damas”, 1 ta “Iveko” 
(mammografiya), 2 ta “Isuzu” (o‘pka 
salomatligi, qon quyish), Xorazm 
viloyati filialiga esa 43 ta “Volkswagen 
Caddy”, 2 ta “Foton” rusumli maxsus 
avtotransportlar yetkazib berilgan.

Muhokama chog‘ida deputatlar 
amalga oshirilgan ishlarni ijobiy 
baholarkan, aholiga tez va shoshilinch 
tibbiy yordam ko‘rsatishni yanada 
yaxshi lash va yaqin lasht i r ish 

borasidagi islohotlardan kelib chiqib, 
sohaga oid idoraviy hujjatlarni qayta 
ko‘rib chiqish, tez tibbiy yordamni 
tibbiyot birlashmalari va oilaviy 
poliklinikalar bilan integratsiyalash 
tizimini to‘liq yo‘lga qo‘yish, tizimga 
yangi shtat me’yorlari asosida shtat 
ajrati l ishini ta’minlash bo‘yicha 
tavsiyalar berdilar. Shuningdek, 
shoshilinch tibbiy yordam markazining 
hududiy filiallaridagi jonlantirish 
bo‘l imlarini belgilangan me’yor 
asosida ajratish, tez tibbiy yordam 
xizmatini radioaloqa tarmog‘i bilan 
ta’minlash ishlarini oxiriga yetkazish 
bo‘yicha takliflar ilgari surildi.

Kun  ta r t i b idag i  masa la la r 
yuzasidan tegishli qaror qabul qilindi.

“Xalq so‘zi”.

TEZ VA SHOSHILINCH TIBBIY YORDAM HOLATI 
— DEPUTATLAR NAZORATIDA

Qonun va ijro 

Oliy Majlis Qonunchilik palatasi Fuqarolarning sog‘lig‘ini saqlash 
masalalari qo‘mitasi tomonidan “Fuqarolar sog‘lig‘ini saqlash 
to‘g‘risida”gi Qonunning 30-moddasi ijrosini Navoiy va Xorazm 
viloyatlari misolida nazorat-tahlil tartibida o‘rganish yakunlariga 
bag‘ishlangan kengaytirilgan yig‘ilish o‘tkazildi.

Xalq so‘zi4

Ushbu musobaqada  O l imp iada 
yo‘llanmalari ham o‘ynaladi. O‘zbekiston 
“Rowing&Canoe” federatsiyasi litsenzion 
Osiyo chempionatida quyidagi atletlar 
qatnashishini ma’lum qildi. 

Unga ko‘ra, Nilufar Zokirova, Dilnoza 
Rahmatova, Xonzoda Erkinova, Yekaterina 
Shubina, Arina Tanatmisheva, Nurislom 
To‘xtasin o‘g‘li, Artur Guliyev, Vladlen 
Denisov, Shahriyor Mahkamov, Samandar 
Haydarov “Parij — 2024” yo‘llanmasi uchun 
kurash olib boradi.

S h a h r i z o d a  M a v l o n o v a ,  E l y o r 
Mamadaliyev, Denis Onufriyev va Ozodjon 
Amriddinov esa musobaqaning sovrinli 
o‘rinlari uchun bellashadi.

— Prezidentimiz maktabimizga kelganida 
san’at va madaniyat targ‘ibotida, ta’lim tizimini 

o‘zgartirishda birinchi galda bizga katta ishonch 
bildirishini aytdi, — deydi maktab direktori Fazliddin 
Islomov. — Bu, albatta, bizga katta kuch beradi, 
shuningdek, mas’uliyatimizni ham oshiradi. Davlatimiz 
rahbari aynan bizning maktabimiz boshqa musiqa va 
san’at maktablariga o‘rnak bo‘lishi kerakligini ta’kidladi. 
Aminmanki, bu maktabdan hali ko‘plab iste’dodli 
yoshlar yetishib chiqadi, jahon sahnalarida o‘zbek 
san’atini namoyish qilib, yurtimizni jahonga yanada 
keng tanitadi. 

Shu o‘rinda aytish joizki, maktab respublikamizdagi 

yagona va birinchi eng zamonaviy, hamma 
sharoitlarga ega san’at hamda musiqa maskani 
sanaladi.

Muassasa faoliyati bilan yaqindan tanishar 
ekanmiz, jahon standartlariga uyg‘un holda bunyod 
etilgan binoning tashqi va ichki ko‘rinishi, suratlar va 
musiqa asboblari bilan bezalgan foyelari, shinam va 
yorug‘ sinfxonalari e’tiborimizni tortdi. 250 o‘quvchini 
bag‘riga sig‘diruvchi maktab o‘tgan yili respublika 
budjeti mablag‘lari hisobidan barpo etilgan. Ta’lim 
dargohida yoshlar 12 yo‘nalish bo‘yicha ikki tilda 
— o‘zbek va rus tillarida ta’lim olishadi. Ayni paytda 
406 nafar o‘quvchi fortepiano, estrada ijrochiligi, torli 
cholg‘ular, xalq cholg‘ulari, damli va zarbli cholg‘ular, 
estrada xonandalik, akademik xonandalik, tasviriy 
san’at, amaliy san’at, xoreografiya, teatr san’ati 
kabi yo‘nalishlarda mahoratli muallimlardan saboq 
olishmoqda.

— Kunimning bir qismi bu yerda, boshqa qismi 
umumta’lim maktabida kechadi, — deydi xoreografiya 
yo‘nalishi o‘quvchisi Malika Oqilova. — Bir kunda 
ham ta’lim olaman, ham o‘z iste’dodimni rivojlantirish 
ustida ishlayman. Ikkalasiga ham vaqtida ulgurishga, 
darslarda berilgan topshiriqlarni vaqtida bajarishga 
harakat qilaman. Bu yerda vaqtim juda mazmunli 
o‘tyapti, murabbiylarimizdan ko‘p narsa o‘rganyapman, 
do‘stlarim safi ham tobora oshib bormoqda.

Maktabga 6 — 11 yoshdan o‘quvchilar ixtisoslik 

fanidan ijodiy imtihon asosida tanlab 
olinadi va 5 — 7 yil davomida ta’lim 
olishadi. Joriy o‘quv yilida 1-sinfga 145 
nafar o‘g‘il-qiz qabul qilingan bo‘lib, 57 
nafar o‘quvchi zamonaviy maktabning ilk 
qaldirg‘ochlari sifatida uchirma qilinadi.

Ta’lim maskanida bolalarning o‘qishi bilan birga 
zamonaviy axborot texnologiyalaridan foydalanishi, 
dunyo bilimlaridan xabardor bo‘lishi uchun hamma 
sharoit yaratilgan. Ayni paytda 45 ta o‘quv hamda 1 ta 
kompyuter xonasi, 5,5 mingdan ortiq o‘quv adabiyotlari 
va notalar jamlangan kutubxona, 214 va 104 o‘ringa 
mo‘ljallangan 2 ta faollar zali o‘qituvchi hamda 
o‘quvchilar ixtiyorida.

Sohada 41 yildan beri faoliyat yuritayotgan Dildora 
Xo‘jayeva bilan suhbatlashar ekanmiz, zamonaviy 
binoda ish boshlagan ushbu maktabda yaratilgan 
sharoitlar uni juda xursand qilganini ta’kidladi.

— Bu ta’l im muassasasining eski binosi 
ancha nurab qolgan, xonalar qishda isishi qiyin, 
kamiga yorug‘ emasdi, — deydi Dildora. — Biz 
o‘quvchilarimizga har qanday sharoitda bo‘lsa-da 
saboq berishga urinamiz. Ammo o‘zingiz o‘ylab 
ko‘ring, xona qorong‘u bo‘lsa, bolalar qanday dars 
olishi mumkin?! Bugun Yurtboshimizning sa’y-
harakatlari natijasida shunday shinam, hamma 
imkoniyatlarga ega dargohda ta’lim beryapmiz. 
O‘qituvchilar ham, o‘quvchilar ham juda mamnun.

 Darhaqiqat, yangi maktabning isitish tizimi 
avtonom, ya’ni gazga moslashtirilgan. Infratuzilma 
tarmoqlari markaziy tizimga ulangan. Endilikda bu 
maskanda yozu qishda — har qanday holatda ham 
qizg‘in jarayonlar davom etadi.

Prezidentimiz tashrifi chog‘ida, qayta va qayta 
san’at ma’naviy boy avlodni tarbiyalashga xizmat 
qilishini, unga mehrni bolalikdan boshlab shakllantirish 
zarurligini ta’kidladi. Shu ma’noda, mana shunday 
maktablarning bunyod etilishi, ularda farzandlarimiz 
ta’lim-tarbiya olishi, o‘zi istagan san’at turi bilan 
shug‘ullanishi mamlakatimizda xalqimizning ma’naviy-
madaniy saviyasi yanada yuksalayotgani, bunda 
san’atning o‘rni va ahamiyati oshib borayotganidan 
dalolatdir.

Rahmatjon BOBOJONOV
(“Xalq so‘zi”).

Hasan PAYDOYEV olgan suratlar.

YOSH ISTE’DODLARGA
QANOT BO‘LAYOTGAN MASKAN

1

Xotin-qizlarni ijtimoiy 
faollikka chorlovchi  

kuch
Shu ma’noda, mamlakatimizda har bir 

xotin-qiz jamiyatda o‘z o‘rni va nufuzini 
egallashi, hayotidan rozi bo‘lib yashashi, 
zo‘ravonliklarga uchramasligi yo‘lida 
katta sa’y-harakatlar olib borilmoqda. 
Alohida ta’kidlasak, jamiyat hayotida 
gender tengligiga erishish insonning 
asosiy huquqlaridan biri bo‘lsa, tinchlik 
va totuvlikni ta’minlash hamda xotin-
qizlar salohiyatini to‘la ro‘yobga chiqarish 
barqaror taraqqiyotning muhim shartidir. 
E’tibor qaratgan bo‘lsangiz, yangi 
Konstitutsiyamizda O‘zbekiston “ijtimoiy 
davlat” konsepsiyasining huquqiy jihatdan 
mustahkamlanishi va yangi tahrirdagi 
Mehnat kodeksida gender tengligi 
masalalarining aks etishi bu borada 
amalga oshirilayotgan ijobiy ishlarning 
yaqqol isbotidir.

Qonun hujjatlarini gender tengligi 
j ihat idan huquqiy ekspert izadan 
o‘tkazishning yo‘ lga qo‘yi l ishi va 
gender auditi institutining tashkil etilishi 
mamlakatimizda gender tengligiga 
erishish borasida tashlangan muhim 
q ad a m l a rd a n  b i r i  h i so b la n ad i . 
Shuningdek, mamlakatimizda “Xotin-
qizlar va erkaklar uchun teng huquq 
hamda imkoniyatlar kafolatlari to‘g‘risida”, 
“Xotin-qizlarni tazyiq va zo‘ravonlikdan 
himoya qilish to‘g‘risida”, “Fuqarolarning 
reproduktiv salomatligini muhofaza qilish 
to‘g‘risida”gi qonunlar qabul qilingani ham 
so‘zimizga yaqqol misol.

Gender tengligi haqida gap ketar 
ekan, ayollarning ijtimoiy faolligini 
oshirish hamda ularni davlat va jamiyat 
boshqaruviga jalb qilish, har tomonlama 
qo‘llab-quvvatlash maqsadida Oliy Majlis 
Senatida Xotin-qizlar va gender tenglik 
masalalari bo‘yicha qo‘mita tashkil 
etilgani, Senat Raisi boshchiligida Xotin-
qizlarning jamiyatdagi rolini oshirish, 
gender tenglik va oila masalalari bo‘yicha 
respublika komissiyasi tuzilgani va 
hududlarda Xotin-qizlar tadbirkorlik 
markazlari ochilgani ham bu yo‘nalishdagi 
ishlar qizg‘in davom etayotganini 
ko‘rsatmoqda.

So‘nggi yillarda mamlakatimizda 
oilalarni mustahkamlash, farovonligini 
oshirish maqsadida ham talay ishlar 
qilinayotir. Birgina 2022-2023-yillarda 
398 ming nafar xotin-qizning bandligi 
ta’minlandi, ularning 100 ming nafari 
imtiyozli asoslarda oliygohlarga qabul 
qilindi, 170 ming nafariga tahsil olayotgan 
oliygohlarining shartnoma to‘lovlari uchun 
imtiyozli ta’lim kreditlari ajratildi, 14 ming 
nafari magistraturada bepul o‘qitilmoqda, 
198 ming nafari kasbga o‘qitildi.

Bundan tashqari, ayollar tadbirkorligi 
dasturlari doirasida 2023-yilda 225 
mingdan ziyod loyihalarga 4,4 trln. 
so‘mga yaqin kredit, 40 mingga yaqin 
xotin-qizlarga jami 179,1 mlrd. so‘m 
subsidiya ajratildi.

2020-yildan boshlab yo‘lga qo‘yilgan 
“ayollar daftari” tizimi orqali qariyb 2,5 
milliondan ziyod xotin-qizlarga ijtimoiy-
iqtisodiy, tibbiy, huquqiy va psixologik 
ko‘mak berish uchun 5,1 trln. so‘mdan 
ziyod mablag‘ yo‘naltirildi. Zo‘ravonlikka 
uchragan 11 mingdan ortiq xotin-qizlarga 
tibbiy, psixologik va moddiy yordamlar 
ko‘rsatilib, reabilitatsiya markazlarida 
ijtimoiy hayotga moslashtirildi.

Tenglik muvaffaqiyatlarga 
zamin yaratadi

“O‘zbekiston — 2030” strategiyasini 
“Yoshlar va biznesni qo‘llab-quvvatlash 
yili”da amalga oshirishga oid davlat 
dasturi to‘g‘risida”gi Prezident Farmoni 
bilan tasdiqlangan Amaliy tadbirlar 
rejasida har bir hududda xotin-qizlar 
hunarmandch i l i k  markaz la r i  va 
klasterlarini tashkil etish, xotin-qizlarning 
o‘zini o‘zi band qilish dasturlarini qo‘llab-
quvvatlash borasida bir qator vazifalar o‘z 
aksini topgan.

Ayollarning iqtisodiy faollik darajasi 
jamiyatda samaradorlik va tenglikni 
ta’minlaganligi sababli jamiyat ijtimoiy-
iqtisodiy taraqqiyoti uchun muhim 
omil sifatida talqin etiladi. Mehnat 
bozorida ayollar faollik darajasining 
oshishi ikki natija, ya’ni ijtimoiy-iqtisodiy 
taraqqiyot va ayollarning huquq hamda 

imkoniyatlarining kengayishini nazarda 
tutadi. Bu tenglikning ta’minlanishi va 
inson salohiyatidan samarali foydalanish 
orqali kambag‘allikni qisqartirish hamda 
iqtisodiy o‘sish uchun imkoniyatlarni 
kengaytirish mumkin.

Xalqaro mehnat tashki lot in ing 
ma’lumotiga qaraganda, turli davlatlar 
kesimida turlicha bo‘lsa-da, umuman 
olganda, butun dunyoda ayollar va 
erkak larn ing mehnat  bozor idagi 
ishtirokida katta farq saqlanib qolmoqda. 
2019-yilda jahon bo‘ylab ayollarning 
iqtisodiy faollik darajasi 48 foiz bo‘lgan 
bo‘lsa, erkaklarda bu ko‘rsatkich 75 foizni 
tashkil etdi. Ya’ni dunyo mamlakatlarida 
3,5 mlrd. kishini tashkil etgan ishchi 
kuchining 5 tadan 3 tasi erkaklardir.

Dunyo bo‘yicha kambag‘al aholining 
76,5 foizi qishloqlarda yashashini 
inobatga olib, ayollar uchun oilaviy 
tadbirkorlikni rivojlantirish va ulardan 
foydalanish imkoniyatlarini kengaytirish 
orqali dunyoda kambag‘allik darajasini 
kamaytirish mumkin. Shuning uchun ham 
yurtimizda qishloq ayollarining oilaviy 
tadbirkorligini rivojlantirish va ulardan 
unumli foydalanish strategik ahamiyatga 
ega hisoblanadi.

Iqtisodiy faollik darajasi nega 
pasaymoqda?

Ayollarning oilaviy majburiyatlari 
ularning boshqaruvchi lavozimlarda 
ishlashlariga to‘sqinlik qiladigan birinchi 
sabab sifatida ko‘rsatiladi. Jahonning 
ko‘plab davlatlarida, ayniqsa, rivojlangan 
mamlakatlarga xos bo‘lgan xususiyat 

sifatida ijtimoiy muhofaza tizimiga ko‘plab 
talablarni qo‘yayotgan aholining qarish 
jarayoni ham ayollar mehnat bozoridagi 
ishtirokiga o‘z ta’sirini o‘tkazyapti. Yosh 
bolalardan tashqari oilalar sonining ortib 
borayotgan katta avlodni parvarishlash 
bilan bog‘liq majburiyatlar aksariyat 
hollarda yana ayollar zimmasida qolyapti. 
Bu esa, o‘z navbatida, ayollarning 
iqtisodiy faollik darajasiga salbiy ta’sir 
ko‘rsatmoqda.

Turli mamlakatlardagi ishsiz ayollar 
muammosini hal qil ish tajribalari, 
ular bandligiga ko‘maklashish bilan 
bog‘liq an’anaviy yo‘nalishlarni kam 
himoyalanganlar toifasiga kiruvchi ayollar 
o‘rtasidagi ishsizlik muammosiga nisbatan 
hamma vaqtda ham muvaffaqiyatli 
r a v i s h d a  q o ‘ l l a b  b o ‘ l m a s l i g i n i 
ko‘rsatmoqda.

Bu muammoning samarali yechimiga 
erishish uchun, eng avvalo, mazkur 
toifaga kiruvchi ayollarni qiziqtiradigan 
ma’lumotlarning, jumladan, odatdagidan 
tashqari ish tartiblari belgilanishi 
mumkin bo‘lgan ish o‘rinlari haqidagi 
ma’lumotlarning to‘liq va ishonarli 
bo‘lishini ta’minlash zarur. Chunki 
bolalik ayollarning ko‘pchiligi o‘rtasida 
to‘liq bo‘lmagan ish kuni (45 foiz), 
o‘zgaruvchanlik xususiyatiga ega ish 
jadvali (33 foiz), to‘liq bo‘lmagan ish 
haftasi (21 foiz) belgilanishi mumkin 
bo‘lgan ish bilan band bo‘lishga talab 
katta ekanligi kuzatilmoqda. 

Umuman olganda, turli davlatlarda 
turlicha bo‘lishiga qaramay, global 
miqyosda jahonda so‘nggi 25 yi l 
davomida ikkala jins orasida ham 
iqtisodiy faollik darajasining pasayishi 
yaqqol kuzatilmoqda. Xususan, 1990 — 
2019-yillar davomida ayollarning iqtisodiy 
faollik darajasi 50,9 foizdan 47,7 foizga 
tushgan, erkaklarda bu ko‘rsatkichning 
pasayishi 80,2 foizdan 74,7 foizgacha yuz 
berdi. Eng kuchli pasayish Sharqiy Osiyo 
va Tinch okeani havzasi, Lotin Amerikasi 
va Karib havzasi davlatlari guruhida 
kuzatilmoqda. Lekin ta’kidlash joizki, 
ikkala mintaqada ayollar orasida iqtisodiy 
faollik darajasi jahon bo‘yicha o‘rtacha 
ko‘rsatkichdan ancha yuqoridir.

Jahon bo‘yicha o‘rtacha tendensiyadan 
farqli ravishda yurtimizda holat ancha 
yaxshi.  Mamlakatimizda 2000 — 
2023-yillar davomida ayollarning iqtisodiy 
faollik darajasi o‘sish tendensiyasiga 
ega ekanl ig i  ko ‘zga tashlanadi . 
Ushbu davr mobaynida jahon bo‘ylab 
ayollarning o‘rtacha iqtisodiy faollik 
darajasi 50,9 foizdan 46,9 foizga tushgan, 
mamlakatimizda esa mos ravishda 50,8 
foizdan 52,3 foizga ko‘tarilgan.

Farzandli ayollarning  
mehnat bozoridagi 
raqobatbardoshlik  

darajasi
Mamlakatimizda xotin-qizlarning 

i q t i s o d i y  f a o l l i g i n i  t a ’ m i n l a s h 
maqsad ida  i s t i qbo lda  quy idag i 
ishlarni amalga oshirish lozim, deb 
hisoblaymiz:

avva lo ,  ayo l la rn ing  aksar i ya t 
qismi band bo‘lgan ta’lim va sog‘liqni 
saqlash sohalarida oylik ish haqi 
miqdorlarini muttasil ravishda oshirib 
borish kerak. Ushbu tadbir nafaqat 
ayol larning iqt isodiy farovonl igini 
ko ‘ ta r i shga x izmat  q i lad i ,  ba lk i 
mamlakat istiqbolini belgilab beradigan 
milliy inson kapitalini sifatli darajada 
shakllantirishga asos bo‘ladi. Ta’lim 
t izimidagi ish haqlarining boshqa 
sohalarga nisbatan pastl igi uning 
malakali kadrlar uchun jozibadorligini 
keskin pasaytiradi.

Bundan tashqar i ,  ayo l la rn ing, 
xususan, qishloq joylardagi xotin-
qizlarning tadbirkorlik faoliyati bilan 
shug‘ullanishlari uchun imkoniyatlarni 
yanada kengaytirish, ularning o‘rta 
maxsus va oliy ta’lim olishlari uchun 
mol iyaviy,  hududiy imkoniyat larni 
yanada oshirish, bola parvarishlash 
ta’ t i l ida bo‘ lgan ayol larni  i j t imoiy 
himoya qilish va moliyaviy jihatdan 
q o ‘ l l a b - q u v v a t l a s h ,  b u d j e t n i 
re ja lash t i r i shda  gender  teng l ig i 
masalalariga e’tibor qaratish, gender 
statistikasini yuritishni takomillashtirish 
va ayol lar migratsiyasini tart ibga 
so l ishga e ’ t ibor  qarat ish muhim 
masalalardan sanaladi. 

AYOL ODDIY KUZATUVCHI EMAS
 jamiyatdagi demokratik o‘zgarishlarning faol va tashabbuskor ishtirokchisi bo‘lishi lozim

Atoqli o‘zbek adibi O‘tkir Hoshimovning “Daftar hoshiyasidagi bitiklar” 
asarida “agar dunyoga darz ketsa, uning qonli chiziqlari eng avvalo 
onalarning ko‘ksidan o‘tadi” deb yozgan edi. Yozuvchi chin ma’noda 
haq. Chunki bugungi kunda dunyodagi geosiyosiy vaziyat xavotirli tus 
olayotgan bir paytda urushlar, portlashlar va talato‘plardan eng ko‘p aziyat 
chekadigan, qalbi xonavayron bo‘ladigan zot, bu — ona. Binobarin, dunyo 
yaralibdiki, onalar farzandining kamolini ko‘rib yashashni o‘zi uchun baxt 
deb biladi. Tugal baxt esa nafaqat farzandlarni, balki onalarni ham asrash, 
e’zozlash va yashashga bo‘lgan ishtiyoqini oshirish bilan chambarchas 
bog‘liqdir. 

Gender tengligi

Qolaversa, yurtimizdagi barcha ayollarni, opa-singillarni mehr og‘ushida qadrlab, 
ularning ilmli, ma’rifatli bo‘lishi va eng muhimi, hayotda o‘z o‘rnini topishi yo‘lida 
olib borilayotgan sa’y-harakatlar bugungi kun talabiga mos. Shunday ekan, milliy 
inson kapitalini shakllantirishda oilaning, xususan, onalarning roli beqiyos ekanini 
unutmasligimiz kerak. Shu bois 14 yoshgacha farzandi bor va mehnat bilan band 
bo‘lgan ayollarning ish vaqti maoshi kamaytirilmagan holda 2 soatga qisqartirilsa, 
opa-singillarimiz hayoti yanada go‘zallashadi. 

Ushbu takliflar farzandli ayollarning mehnat bozorida raqobatbardoshlik darajasini 
oshiradi va albatta, ularning bandligini ta’minlagan korxona va tashkilotlarga nisbatan 
soliq imtiyozlari joriy etilsa, nur ustiga nur bo‘ladi.

Akmal ABDUVOHIDOV,
Guliston davlat universiteti dotsenti.

O‘zbekiston jurnalistika va ommaviy 
kommunikatsiyalar universiteti jamoasi 
filologiya fanlari nomzodi, dotsent Perxan 
Allambergenovaga padari buzrukvori

QUDAYBERGEN otaning
vafoti munosabati bilan chuqur ta’ziya 
izhor etadi.

SPORT
xabarlari

Baydarka va 
kanoechilarimiz 

Olimpiada 
yo‘llanmalari uchun 

kurashadi
Shu yilning 18 — 21-aprel kunlari 

Yaponiya poytaxti Tokio shahrida 
baydarka va kanoeda eshkak eshish 
bo‘yicha Osiyo chempionati bo‘lib 
o‘tadi.

Dunyoning 40 ga yaqin mamlakatlaridan 
eng kuchli polvonlar ishtirok etgan ushbu 
turnirda O‘zbekiston terma jamoasi 3 ta oltin 
va 1 ta bronza medali bilan umumjamoa 
hisobida 2-o‘rinni egalladi.

Nufuzli musobaqada erkaklar o‘rtasida 
J2 klassida Sherzod Namozov 60 
kilogrammgacha, Uchqun Quronboyev 73 
kilogrammgacha va Dovurxon Karomatov 
90 kilogrammgacha bo‘lgan vazn toifasida 
barcha raqiblarini mag‘lub etib, oltin 
medalga sazovor bo‘ldi.

Vazni 90 kilogrammdan yuqori bo‘lgan 
ishtirokchilar o‘rtasida o‘z imkoniyatini 
sinab ko‘rgan Aloviddin Jo‘raqulov yakuniy 
natijaga ko‘ra bronza medalni qo‘lga kiritdi.

“Xalq so‘zi”.

Terma 
jamoamiz 
umumjamoa 

hisobida  
ikkinchi

Turkiyaning Antaliya shahrida 
yozgi Paralimpiya o‘yinlariga muhim 
reyting ochkolari beruvchi para 
dzyudo bo‘yicha xalqaro Gran-pri 
turniri bo‘lib o‘tdi.


